
Universitet apo kioskë universitare?!
Në Berat kanë filluar regjistrimet në atë që një pllakë me mermer të lirë varrezash në ngjyrë gri e emërton si  Universiteti i Beratit. Pa dyshim hapja e një universiteti është një ngjarje e shënuar për çdo qytet. Universiteti i jep qytetit ku çelet një dimesion të ri. Për Beratin, si emblema e qytetërimit shqiptar, çelja e universitetit është një mrekulli. Po nga erdhi kjo mrekulli në këtë fundvere? As Partia Socialiste që po ikën nga pushteti, as Partia Demokratike me aleatët që po vjen në pushtet nuk e premtuan në asnjë rast  një universitet për Beratin. Zoti Berisha ka premtuar në një takim elektoral në qytetin e Durrësit një universitet për Durrësin gjatë 4 viteve qeverisje, pa specifikuar se sapo të ulej në kolltukun e kryeministrit do të çelte këtë universitet. Si shpjegohet nxitimi i qeverisë që po ikën për hapjen e tre universiteteve në Berat, Fier dhe Durrës?

Disa zëra komentojnë se hapja e këtyre universiteteve bëhet për të sistemuar në punë disa zyrtarë të lartë të Ministrisë së Arsimit me drejtoritë përkatëse në qendër dhe rrethe dhe zyrtarëve të tjerë të majtë që priten të lënë pa lavdi karriget e pushtetit. Zoti Genc Pollo e komentoi këtë aventurë të qeverisë së rrëzuar me votën e qytetarëve si një veprim neronian që do të shkatërrojë arsimin e lartë në Shqipëri, edhe ashtu mjaft i rrënuar gjatë këtyre viteve tranzicion.


Po çfarë po ndodh në të vërtetë? 

Në Berat numri i të regjistruarëve e ka kaluar 700 –ën. Regjistrimet vazhdojnë. Po cilët janë kandidatët për studentë të Universitetit të Beratit? Nxënës me notë mesatare pesë. Nxënës që e kanë kryer shkollën e mesme me korrespondencë. Rrallë, tepër rrallë mund të gjesh kandidatë për studentë me notë mesatare mbi pesë. Janë regjistruar në këtë shkollë kontigjente problematikë të shkollave tetëvjeçare dhe të mesme, të cilët kanë shkuar a nuk kanë shkuar në shkolla gjatë 12 viteve nja 2-3 javë. Mësuesit i kanë toleruar për shkak të bezdisë së madhe që shkaktonte prezenca e tyre në orën e mësimit. 


Atëherë si do të ngrihet Universiteti i Beratit? Cilët di të jenë studentët e tij? Si do të mundin të konkurojnë këto kontigjente dhe të fitojnë me  konkurs statusin e studentit? 


Merret me mend se komisionet do të nxjerrin “fitues” nja 500 syresh (sa numri i paracaktuar nga MASH-i), nga ata që përmendëm më lart. “Studentët” do të paguajnë “taksën e injorancës” dhe do të nisin jetën studentore me njërën dorë në xhep për të paguar taksën e lartpërmendur për çdo provim, apo në rastin më të mirë për shumicën e tyre. Atëherë Universiteti i Beratit është thjesht kioska universitare e Beratit, nga i cili Berati nuk do të gëzojë kurrfarë dimesioni universitar. Nuk dua të flas këtë herë për stafin e pedagogëve, sepse nuk dua të paragjykoj askënd nga ata që kanë vrapuar për konkurim për të zënë vend në stafin e këtij universiteti.


Cila do të qe zgjidhja?  Nëse Qeveria Socialiste do ta kishte seriozisht çeljen këtyre universiteteve, atëhere shumë kohë më parë do të niste punën për krijimin e infrastrukturës universitare, stafit të pedagogëve, fondet e nevojshme etj.etj. Gjatë tetë viteve në pushtet dorë pas dore do të realizohej çelja e këtyre universiteteve dhe jo në mënyrë traumatike siç po çelen tani. Për mendimin tim qeveria e re duhet ta marrë seriozisht këtë problem për t’i prerë udhë abuzimit dhe zhvelerësimit të një akti të madh siç është çelja e një universiteti. Po si? Tani Ministria e Arsimit dhe e Shkencës ka në dorë të vëzhgojë konkurimin e kandidatëve për studentë dhe nëse ka vërtetë të tillë, atëherë bujrum le të fitojnë dhe të nisin studimet. Nëse jo, le të hapet qoftë edhe një degë e vetme këtë vit për të lënë hapur çeljen e degëve të tjera vitin tjetër kur të paraqiten për konkurim studentë të vërtetë. Vit pas viti universiteti do të marrë formë dhe do të shpëtjmë nga kioska universitare.

Yzedin Hima 
Institucionet  shtetërore debitorët më  mëdhenj ndaj KESH-it 
Edhe pse ka rritje të nivelit të arkëtimeve pranë sporteleve të KESH-it në Berat nga familjarët, subjektet private, etj., arkëtime të cilat aktualisht arrijnë në masën 90%, problem ngelet borxhi që institucionet shtetërore dhe subjektet politike i kanë KESH në Berat.Shifra që këto institucione dhe subjekte politike i kanë borxh kësaj ndërmarrjeje nga faturat e pashlyera të energjisë elektrike, arrin në 4.602 mijë lekë të reja, nga 7.814 mijë lekë që i detyrohen sektorit të shitjes dhe shpërndarjes së energjisë elektrike konsumatorët e energjsë elektrike në Berat. Pra, shifra që institucionet shtetërore i kanë borxh KESH-it arrin në afërsisht 59%, që do të thotë se ky borxh është më i madh se ai që familjarët dhe subjektet private i kanë kësaj ndërmarrje. Ky borxh në disa raste është i mbartur që nga viti 1997. Ky fakt tregon se rënia e shtetit në këtë periudhë dhe institucionet e dobëta të këtij shteti në këtë kohë janë konsideruar si të favorshëm për të mos paguar faturat për energjinë elektrike jo vetëm nga qytetarë të pandërgjegjshëm, por edhe nga institucionet shtetërore dhe subjektet politike. Është krejt normale dhe ligjore që t’u kërkosh dhe të detyrosh familjarët dhe aktivitet private deri edhe në masa shtrënguese që të shlyejnë detyrimet ndaj KESH, por është e papranueshme, e patolerueshme dhe absurde që institucionet shtetërore dhe subjektet politike prej nga dalin këto institucione most ë paguajnë detyrimet që i kanë KESH-it. Nga totali prej 7.814 mijë lekë borxh ndaj kesaj nderrmarjeje, institucionet shtetërore dhe subjektet politike zënë shifrën më të madhe të shumës me 4,602 mijë lekë.


Totali I borxhit gjithsej:4.602 mijë lek nga shuma totale prej 7.814 mijë lek.


Mosshlyerja e detyrimeve dhe borxhi i krijuar në shumën prej 7.814 mijë lekë në total është një shifër e konsiderueshme për të kryer investime, por edhe për riparimin e rrjetit të amortizuar si dhe për pajisjen me matësa të rinj për familjarë, subjekte dhe institucione shtetërore. 


“Edhe pse kemi kryer një sërë investimesh, siç është kompjuterizimi i proceseve të punës si dhe pajisja me matësa të rinj, shlyerja e faturës së mësipërme do të na ndihmonte në kryerjen e investimeve të tjera si dhe në përmirësimin e rrjetit të shpërndarjes së energjisë elektrike”, shprehet shefi i zonës të shitjes dhe shpërndarjes KESH-it Berat, z.Gëzim Kollçaku.


Intervistë me shefin e zonës së shitjes dhe shpërndarjes

Z.Gezim, cili është borxhi që sot ju detyrohen privatët dhe institucionet shtetërore?

-Borxhi që institucionet shtetërore dhe subjektet private i kanë KESH-it në Berat arrijnë në shifrën prej 7.814 mijë lekë. Debitorët më të mëdhenj janë:


*Rep.ushtarak 44-53 me 1.313 mijë lekë.


*Ndërmarrja rrugë trotuare 1.165 mijë lekë.


*Bashkia Berat 990 mijë lekë.


*Spitali civil rajonal 799 mijë lekë.


*Shtëpia e Ushtarakëve 335.


*Partia Socialiste 580.


*Partia Demokratike 159.


*Partia Republikane 44.


*Partia Social Demokrate 32. 


Cilat janë masat që keni marrë për shlyerjen e këtyre detyrimeve?

Masat që kemi marrë konsistojnë në ndërprerjen e energjisë elektrike për këta debitor*Shtëpia e Ushtarakëve 335.

*Partia Socialiste 580.

*Partia Demokratike 159.

*Partia Republikane 44.

*Partia Social Demokrate 32..


Sa e suksesshme ka qenë kjo masë?

Borxhi ka qënë edhe më i madh dhe në disa raste fillon që nga viti 1997, por duke u ndërprerë energjinë elektrike këtyre debitorëve ata janë detyruar që të arkëtojnë një pjesë të shumës që i kanë KESH-it.Tani ka ardhur koha që këta debitorë të shlyejnë të gjitha detyrimet ndaj KESH-it, pasi ky borxh po bëhet penges për investimet e domosdoshme që do të kryejë ndërmarrja në dobi të konsumatorëve.


Cilat janë disa prej investimeve që keni kryer?

Ka përfunduar kompjuterizimi në Berat dhe është në proces qyteti i Kuçovës. Gjithashtu vazhdon pajisja dhe instalimi i matësave të rinj si dhe pritet të vijë një sasi tjetër e këtyre matësave. Është për tu theksuar se ka një ndërgjegjësim të qytetarëve për ruajtjen e matësave të energjisë elektrike dhe për rrjedhojë nuk kemi asnjë dëmtim të këtyre matësave.

Abedin Kaja
Ishte dënuar me 25 vjet burg, i rikthehet  qelisë

Janë grindur për një rrugë që edhe më parë kalonte nga kopshti i Dylber Korrës dhe më pas Dylberi ka marrë kosoren dhe i ka prerë kokën bashkëfshatarit të vet Vullnet Mamurani.


Ngjarja ka ndodhur në vitin ’92 në fshatin Bogdan, komuna Roshnik. Dylber Korra banues i fshatit Bogdan, vjeç 50, i martuar dhe me tre fëmijë, i kishte kërkuar bashkëfshatarit të vet 30- vjeçar Vullnet Mamurani edhe ky i martuar dhe me tre fëmijë, që mos të kalojë nga kopshti i tij. Por Vullneti duke mos patur rrugë tjetër për të shkuar për në shtëpinë e vet, ka kaluar nga rruga që ka qenë ekzistuese dhe më parë, pra, nga rruga që kalonte nga kopshti i Dylberit. Pas ndarjes së tokave në këtë fshat, Dylberi pretendonte se kjo rrugë nuk duhet të ekzistonte më duke e paralajmëruar bashkëfshatarin e vet për mos të kaluar më aty. Më pas Dylberi merr kosoren dhe në befasi e godet në qafë duke i prerë damarët kryesorë 30- vjeçarit Vullnet Mamurani, duke i shkaktuar vdekjen e menjëhershme. Pas aktit kriminal, Dylber Korra prangoset dhe dënohet nga gjykata e rrethit Berat me 25 vjet heqje lirie. Në vitin 1997, pas hapjes së burgjeve, Dylberi largohet nga burgu dhe bashkohet me gruan dhe fëmijët e tij, të cilët ishin vendosur më herët në një qytet të shtetit helen. Gjatë kohës që Dylberi vuante dënimin, familja e tij ishte larguar nga fshati Bogdan dhe ishte vendosur në zonën e Kënetës në Durrës. Kanë qënë agjentët e policisë kriminale Berat ata që kishin grumbulluar informacionin e nevojshëm të cilët edhe më parë i kishin dhënë “Interpol Tirana” vendodhjen e saktë të Dylberit në shtetin grek dhe më pas kanë saktësuar edhe banesën e tij në zonën e Kënetës në qytetin e Durrësit. Në bazë të informacioneve të dhëna dhe koordinimit të punës mes agjentëve të policisë kriminale Berat dhe atyre të Durrësit, është bërë e mundur riprangosja e shtetasit vrasës Dylber Korra për t’u kthyer edhe një herë në qeli me qëllim kryerjen e pjesës tjetër të dënimit të ngelur prej rreth 20 vjet heqje lirie, nga 25 vjet burg që ishte dënuar gjithsej, burg të cilin kishte filluar ta vuante që nga momenti i kryerjes së krimit në vitin 1992.

A.K.

Nga “Çeta e profetëve” tek çeta e profanëve

Nga sabahu e gjer në aksham po shohim se në Mëmëdheun tonë (këtë fjalë, ngaqë ka plot kumbime të moçme epike, disa nga rasati i politikanëve e shqiptojnë  Mëmëdhia, kurse disa të tjerë Mëmëdhjeu), po vegjeton i lumtur një lloj xhinsi njerëzor, speciet e të cilit, anipse jetojnë midis plehrave, karkaculjes,  qelbit, shpërfilljes e neverisë, ka të vetëndjerin e lartë të ëndërrojë të bëhen o ministra, o deputetë. Kështu, ndryshe bëjnë bëm, sepse ajo fjala e zbërdhylët “modesti” s’ është pos tjetër veçse një  fije leshi që s’ ngjit në jakat e sqimës së tyre sipërane. Është një epidemi e vërtetë, zanafilla e hullive të qumështit me të cilat  mëndet shkon larg tek tipologjia jonë aziatike, tek koha e “Çetës së profetëve” të Bogdanit, e mbase më tej.  

        Vëreni gjithë sjelljen e ish-kryeministrit (ish, ish, ish! , i trembte mëmëzotja ime pulat, imazh fëminie ky, i cili –Zoti më ndjeftë!- e përqas qeverinë me një trumbë të harraksur shpezëzh shtëpiakë). Joshës, shpotitës, ngashnjyes inte-resant tavolinash, tregues i thukët barcoletash, i gatshëm që tufën e luleve që i ka dhënë Makbulja t’ia falë prostitutës më të parë , ai shfaqet me pamjen përbuzëse të një artisti kozmopolit që e ka bërë defosun atdheun për hir të trilleve dhe tekave. Sikteriset  një dreq e di se ku, pa ekskortë, s’ telefonon kërkënd, i pështyn vartësit në fytyrë si t’ i ketë shërbëtorë; këto, dhe hynere të tjera si këto, rrëfejnë se vetë emri i krishterë i Fatos Nanos nuk është një telisman magjik që mund ta shpëtonte atë nga veset aziatike: kamarrosja, fudullëku, arro-ganca. Por nëse një artisti i shkojnë kozmopolitizmi dhe moda e shpërfilljes, ngase rruga që ka zgjedhur është e mëvetësishme dhe pasojat e saj janë krejt vetiake, një kryeministër është ngjitur aq lart  në saje të votave dhe nuk i shkon plagjiatura, kurse sjellje të tilla e katandisin në një artist dështak, pasojat e së cilës i vuan populli. 

        Gjestet dhe veprimet anadollake të politikanëve e kanë zanafillën tek kultura jonë primitive, e tribale, tek mexhliset e katundit, ku ende tirren hollë çështjet e mëdha, tek kultet për prijësin dhe ka gjasa se fillojnë që tek mërmërimat e rrëkezat e asaj nënës lehonë, e cila i këndon djalit tek koka e djepit: “T’ u bëfsha o bej, të marsha të ligat pasha!”.  E udhës do të ishte që këtë vend ta qeverisnin politikanë të zakonshëm, pra as çeta profetësh (siç besohet), dhe as çeta profanësh (siç janë); por vetë kalbësira dhe plehu i dekadencës së vyrtyteve, përveçmërisht në këtë kohë tranzicioni, sjellin në krye hije të modës së moçme, apo fantazma të brejtura nga mola, siç do të thoshte Levy-Strauss,  të llojit të Ruçit, apo Gjinushit. E gjithë retorika e tyre politike bie erë ose aromë trëndeline, ose erë përç cjapi (“Tepelenë të qofsha falë/, vij të të shërbej si djalë!” –sllogani i Ruçit për fushatën elektorale).  Dhe s’ ke si të mos vësh re se sa më shumë pasurohen ata vetë, aq më shumë varfërohet sintaksa dhe leksiku i tyre. Është një sintaksë e mynxyrshme që ta shpif e të kall të keqtë me karcaculjen e saj.  Fryma autoritare e Njëshit bën që të gjithë vartësve t’ iu vizllojnë sytë të lumtur prej servilosjes dhe na ka qëlluar të shikojmë vetë hatanë: ministra fryçakë, të llojit të Bashkim Finos,  i përdorin me hare kilet e tepërta të dhjamit, si hamenj të shefit, duke i krijuar në çdo provincë ku shkon dyqind metra katrorë parajsë ( mbartin prej Tirane kaloriferë, qilima, karrige etj). Është xheneti oriental me shatërvane, bilbila, hyri. Për ta, po të ishte e mundur, mund të shkohej më tej: ta palosnin atdheun si një shami xhepi dhe t’ ia jepnin të fshinte hundët kryetari i tribusë, medemek shefi i partisë.

        Klima e mercenarizmit dhe servilosjes, ai tym i vagullt lëvdatash, miklimesh e joshjesh opiumike, ka yshtur instiktet e deliret e errëta të pavetëdijes së shefit dhe sa për argument mund të përmendim njërin asish, atë që këtillohet sindromi i Kleopatrës. I gjithë teatraliteti i KPD-së, të gjitha gjestikulacionet, arratitë, shpërfilljet ndaj vartësve të Nanos, kanë patur vetëm një qëllim: natën, aty tek koka e krevatit, Ajo me A të madhe, nepërka pikaloshe e... Nilit (medet që lumi i Tiranës quhet Lanë), t’ i pëshpëriste tek veshi: je i madh shpirt!... Lexues i mbrapshtë: ti e di fare mirë për çka po flas, siç di dhe tjetrën: se ndonjëherë gjithë sipërfaqja katrore e rruzullit mund të shkëmbehet fare badiava me ca centimetra katrorë prej trupit femëror. Sindromit të Kleopatrës i ka shërbyer i gjithë sportiviteti i ishkryeministrit, kulti mashtrues i rinimit të përjetshëm dhe qasja pranë vetes e ca ministrave e drejtorëve rioshë. Në të vërtetë ata s’ shërbejnë për gjë tjetër përveçse si pasqyra me korniza ovale, ku ai kundronte me hamëndje vetveten e tëhuajzuar. Por kjo është një mesele  më vete, kurmin e së cilës ua beditim si kurban analistëve të shumtë, atdheu i të cilëve është kthyer në dy shtylla vertikale: Nano, Berisha.         

        Dhe populli që ushqehet me tagji modelesh të gatshme, që zhyt çdo ditë hundën në krundet e kismetit se, kushedi, mos Zoti këtë herë ka taksur ndonjë gjë të sojme për ta, tërr s’ ia bën syri për gjërat e vogla: ujin, dritat e ndërprera, lekët e paguara nën dorë në spitale, administrata. Jo. Ëndrra dhe zhgjëndrra e çdo humbamenoje për t’ u bërë ministër, a deputet, vjen jo vetëm nga fakti se këtu janë prishur digat, pengojcat e frerët që iu vihen si zap veseve të tilla, por edhe sepse politika është ajo materia e çuditshme, e cila, humnerën semantike që ndan fjalën “ekzistencë” nga fjala “jetesë”, mund ta mbushë brenda çastit me bollëk, mirëqënie, para. Kësisoj puna e zakonshme që duhej t’ iu sillte mirëqënien ajgëtohet me neveri dhe Shqipëria është kthyer dora-dorës në një Dembelhane, ku vegjetohet, luhet tavëll, a domino, ku të rinj tridhjetë vjeçarë vrasin bletë në lulishten me tërfile të qytetit, ngase iu duhen si karema për peshkim. Dhe sigurisht pritet kismeti i madh: që postet të kthehen në postiqe. Modeli është i gatshëm: në kohën e Enverit çobani i Kurveleshit mirrej nga stani e gradohej gjeneral. 

        Hija e godinës së politikës është e rëndë dhe,  në pafshi ndonjë ditë ca fije të verdha bari, rritur mashalla, me pamje e dukje njerëzore, dijeni se janë thjesht punonjës administrate, të katandisur në atë farë derexheje nga frika e lënies së vëndeve të punës në prag të ndërrimit të pushteteve. Sepse nëse shteti s’ është gjë tjetër pos një sistem garancish për individin, ky i fundit prej shtetit të vet nuk sheh gjë tjetër përveçse ca mentesha, çiçive, e burma, të flakura aty-këtu nëpër rrëpirat e datave të mbrapshta historike. Por hija e rëndë e politikës shtrihet edhe mbi artet, jetën kulturore, duke e gurgucur gjithçka në sytha e burbuqe. Të jesh sot njeri i kulturës zere sikur të ishe leproz, sepse në një pavion të sëmurësh mendorë, i vetmi i çmendur është mjeku.

        -Ç’ bën gjithë ditën që mbyllesh si kallogjer?- më thoshte një ditë një çoban që kulloste cangadhet bash m’ u në lulishten e qytetit gjasme dymijë e katërqind vjeçar (siç duan të thonë).

          -Lexoj, shkruaj- I thashë.

       -E ç’ krren nga to dhe përse bëjnë lazëm ?

        -Hiç. Për qejf.

        -Për qejf?! Po pse s’ thua që qënkërke sarandafiu, mor tekahyt!- ma përplasi në surrat dhe iku duke branisur pas vetes hallkat e ovaleve të një zinxhiri të qeshurash. 

        Turmat dhe prijësi ushqejnë njëri tjetrin me llokma admirimi,  përunjieje e rixhaje. Çosa herë shpresohet më kot tek progresi kohor. “Ne vuajmë të gjithë nga sëmundja e  finalizimit, thotë Ruzhdie. Mëtojmë t’ i ndajmë gjërat në dhjetëvjeçarë, fillime, funde, kthime mbrapsht, revolucione. Gjithçka vjen nga diku dhe shkon po diku. Ndërsa në realitet ne gjendemi gjithmonë te mesi, në mes.” Aq e vërtetë është kjo sa në vitet ‘20  deputetë të Parlamenit shqiptar ishin figura të tilla si Gjergj Fishta, Patër Anton Harapi, Luigj Gurakuqi, Fan Noli, Hil Mosi.... një çetë profetësh, para të cilëve deputetët e sotëm duken si një çetë profanësh. Por ne mbase na duhet politikani i zakonshëm, ai, i rëndomti, mediokri, sardelja e vockël dhe jo balena e madhe, prej të cilit lypset vetëm një gjë: të kryejë detyrën e vet, medemek të punojë për mirëqënien e të tjerëve...  

Balil Gjini

Politikat Rajonale  te Turizmit ne Shqiperi- Eksperienca ne rajonin e Beratit

nga Martin Heusinger/  regio-berater/ Co-PLAN/ Berat, 25.07.2005

Per zhvillimin e rajonit te Beratit sikurse per te gjithe vendin, pritet qe turizmi te jete nje nga sektoret qe ka potencialet me te medha ekonomike per te luftuar varferine dhe per te ngritur standartin e jeteses. Veçanerisht per shkak te rrjedhes qe mori historia e ketij vendi ne 50 vitet e fundit, keto potenciale nuk jane zbuluar plotesisht. Dhe fakt eshte se, edhe pse nje vend i vogel ne siperfaqe dhe popullsi, situata e Shqiperise veshtire se mund te krahasohet me ate te ekonomive te tjera emergjente te Ballkanit perendimor. Por ky argument nuk mund te justifikoje punen kolosale qe ende eshte per t’u bere ne te gjitha nivelet e politikes, per nje perceptim dhe nje zbulim me te mire te tregut nderkombetar turistik ne Shqiperi. 


Nga njera ane Shqiperia vuan nje imazh teper negativ jashte kufijve, por ne te njejten kohe verehet se te huajt dhe turistet nderkombetare keqkuptohen tejmase brenda vendit. Shqiptaret, duke perfshire sidomos perfaqesuesit e tyre ne administrate, kane ende probleme te imagjinojne forma te tjera te turizmit perveç atij qe ka egzistuar gjate regjimit komunist. Numri i pakontrolluar i investimeve ne hotele ne pikat me problematike si Durresi, Vlora apo Saranda ka ardhur si rrjedhoje i imitimit te investimeve te gabuara te bera ne Greqi apo Itali shume vite me pare, por jo si rrjedhoje e nje reflektimi serioz rreth fitimit dhe profitit me te mire. 


Parakushtet per nje zhvillim te suksesshem te turizmit kane mbetur te pakuptuara – normalisht nje nevoje e tille eshte injoruar, madje shume shpesh edhe eshte zevendesuar me nje vleresim shume te larte per veten “ne jemi kaq te bukur”. Edhe e famshmja mikpritje e shqiptareve ndjek tradicione teper formale dhe nuk interesohet shume per kerkesat specifike te vizitoreve, sic edhe rekomandojne strategji moderne te marketingut, ne menyre qe te mund t’i qendrosh nje konkurrence kaq te forte.


Iniciativa “Promovimi i Turizmit dhe i nje Zhvillimi te Integruar Rajonal ne Berat” filloi me 2004 si nje iniciative e shoqerise civile, e mbeshtetur kryesisht nga Co-plan – Instituti per Zhvillimin e Habitatit, dhe nga SOROS Fondacioni i Shoqerise se Hapur. Duke filluar me rajonin e Beratit si nje model per zhvillimin e rajoneve te Shqiperise me potenciale te konsiderueshme turistike, strategjia u konceptua si nje metode specifike e zhvillimit turistik ne shkalle kombetare. Ne kete menyre kjo metode perputhet me konceptet dhe metodat e politikave rajonale te Komunitetit Europian, te cilat Ministria e Ekonomise se Shqiperise ka per qellim ti realizoje vitin qe vjen. Por koncepti origjinal i projektit duhet te rishikohet thelle tashme, per shkak te nje sere kushteve jo te favorshme qe egzistojne ne Berat dhe ne Shqiperi. 


Konkretisht ne kuadrin e projektit u realizua nje analize rajonale paralelisht me disa aktivitete ne baze. Per tju bere balle deficiteve/veshtiresive kyçe eshte i nevojshem nje sistem i politikave te turizmit rajonal qe perqendrohet ne tre fusha kyçe te aktiviteteve:  

(1) Permiresimi i institucioneve te planifikimit dhe kualifikimit turistik, per te arritur nje kapacitet kooperimi me te mire dhe me efikas midis te interesuarve, brenda dhe jashte destinacionit turistik. Ky gjithashtu eshte nje parakusht i rendesishem per te formuluar me sukses programe rajonale qe realisht integrojne skema kombetare dhe interesa lokale ne nje menyre plotesuese dhe te balancuar mire;


(2) (Shperndarje) Njohuri me te mira rreth grupeve dhe tregjeve potenciale te turisteve. Statistikat kombetare mbi turizmin kane shume pak te dhena rreth turizmit ne Shqiperi, dhe keto nuk mund te quhen si te besueshme. Deri tani jane bere shume pak perpjekje per te ditur me shume rreth potencialit te formave te ndryshme te turizmit te veçante. Nje nga sygjerimet e studimit ne fjale eshte ngritja e nje sistemi inteligjent informacioni per kerkimet e tregut turistik si dhe monitorimi, per te informuar politikeberesit dhe bizneset e lidhura me turizmin (SME).

 
(3) Permiresime specifike sipas qellimit ne anen e ofertes turistike, duke perfshire edhe krijimin e ofertave interesante dhe sherbim pronotimi sa me te shpejte, si dhe mbyllja e mungeses aktuale te informacionit per te kompensuar imazhin negativ te vendit. Ne kuadrin e studimit u percaktuan dhe u bene vleresime te 10 faktoreve kyce pergjate zinxhirit te sherbimeve baze turistike. Keta faktore duhet te menaxhohen nga destinacioni turistik (rajoni) per te permiresuar dukshem perceptimin e “mikpritjes” nga ana e vizitoreve. 


Keto tre fusha kyce te intervenimit duhet te realizohen dhe koordinohen brenda kornizes se nje procesi komunikimi dhe pune ne rrjet te realizimit te vizionit turistik dhe integrimit ne shkalle rajonale. Ky process integrimi rajonal veshtiresohet ne vecanti si pasoje e mungeses se experiences dhe mundesise, por edhe e deshires per kooperim strategjik nga te interesuarit ne turizem ne Berat. Per rajonin e Beratit ne erdhem ne konkluzionin se eshte i nevojshem krijimi i nje trupi me efficient per menaxhimin e destinacionit per planifikim dhe politikeberje ne shkalle rajonale duke iu referuar vizionit afatgjate (2015) te rajonit. Por me e rendesishme eshte natyrisht krijimi sot i kushteve me te favorshme per menaxhim dhe planifikim turistik me profesional.  


Studimi “The Market Potential of Berat as Tourism  Destination: Preliminary Analysis for Regional Tourism Policies” (Co-PLAN 2005, ne anglisht) me rezultate te detajuara mund te porositet ne zyren e Co-PLAN, Tirane, Tel: 04-257 808, 04-257 809, FAX: 04-257 807, email: co-plan@co-plan.org

Hajde misra!
Vazhdon puna me kapacitet të plotë në industrinë e pjekjes së misrit

Nuk është industri e rëndë dhe as që ka pjesë dhe makineri të këtij lloji. Kjo lloj futet në Industrinë e Lehtë Ushqimore dhe atë të Përtypjes. Një mangall, pak qymyr apo copa druri të siguruara nga mbetjet e ndonjë zdruktharie dhe një mash janë pjesët e kësaj industrie, ndërsa si lëndë e parë përdoret misri. Ah,…misri!. “Një kokërr misri asht një kokërr dhimbje”. (Migjeni).


Për amballazh përdoren letrat e flakura nga bingot e qytetit tim të cilat gjithashtu punojnë me kapacitet të plotë.Por ka edhe nga ata që preferojnë si amballazh lëvozhgat e misrit të cilat sipas kontratës duhet tu kthehen prapë fshtarëve për ti përdorur si ushqim për kafshët.


“Misër!Misër! Thirrje për shpëtimin e jetës. Apoteozë e shekullit të njëzet!


“Emën perëndish sot nuk zejnë në gojë fëmijët që sapo kanë filluar të belbëzojnë, por misër! Misër! asht fjala e ditës, asht sinonimi i jetës për banorët legjendarë të…!” (lagjes Vakëf).(Migjeni).


Nuk jemi në shekullin e njëzet të kohës Migjeniane por në shekullin e njëzet e një të kohës Nanoisto-Berishiane dhe legjenda e misrit vazhdon…!


Numri më i madh i punonjësve të Industrisë së Pjekjes të Misrit janë nga lagja ‘Vakëf”, por nuk mungojnë as misërpjekësit e Çelepiasit dhe ata të Uznovës. Në zonën e Vakëfit nuk ka asnjë lloj aktiviteti apo bisnesi, aty qetësinë e prishin vetëm disa kovaçë të hershëm që trokëllisin çekanët mbi kudhër për të kalitur ndonjë kazëm apo plugë për banorët e fshatrave përreth, sepse duhet mbështetur bujqësia me mjete pune për të prodhuar misër. Ky është kooperimi në kohët moderrne në vendin tonë, pasi për traktorë që të punojnë tokën as që bëhet fjalë. Punën e traktorëve e bëjnë kazmat dhe plugu i tërhequr nga kafsha e urtë dhe punëtore, gomari, që, për të qenë realist dhe objektiv në gjykim, duhet të pranojme se kjo kafshe në vendin tonë gjatë këtyre viteve është ngritur në detyrë dhe i janë ngarkuar përgjegjësi të mëdha. Tani gomari po bën punën e kaut dhe të kalit bile me më pak shpenzime se dy të parët, gjë që do të thotë punë me kosto të ulët dhe rendiment të lartë. Një pjesë e këtyre banorëve e kanë zhvendosur aktivitetin e tyre në qendër të qytetit, duke krijuar kështu Industrinë e Pjekjes së Misrit. Ata i gjejmë në trotuar, pranë lulishteve, në thellësi të lagjeve dhe kudo. Ja, pra, se çfarë bën shpirti novator i këtyre njerëzve në luftën për të mbijetuar, ata krijojnë pa mbarim. Misërpjekësit janë të mirë dhe me kulturë edhe pse thërrasin herë pas here: “Hajde misra, misra të mirë kemi!” Këto thirrje janë pjesë e profesionit të tyre.Dhe njerëzit mblidhen përreth mangallit duke u përulur përpara misrapjekësit duke treguar me gisht kallirin e misrit që zgjedh secili prej tyre. Përreth mangallit ka të rinj dhe të reja, gra, burra dhe intelektualë dhe secili prej tyre zgjedh misrin që i pëlqen. Ndërsa klientët marrin misrin e pjekur dhe vazhdojnë rrugën duke u përtypur, Rrema, një burrë rreth të pesëdhjetave hedh në një kuti të vogël kartoni në cep të mangallit 20 lekëshin duke menduar për”Lulin e vocërrr”që pret një copë bukë thatë.”Nuk bëjmë gjë tjetër,-thotë ai,-veçse me lekët e fituara nga shitja e misrit blejmë bukën e gojës. Për gjellë as që bëhet fjalë, mishi, frutat dhe zarzavatet në familjet tona janë të ndaluara t’u zihet emri në gojë”,- përfundon Rrema. Dhe puna vazhdon deri në orët e vona të mbremjes. Dita tjetër kërkon prapë ritëm dhe punë, duhet të merret lenda e parë e kësaj industrie misri. Sa për kontratat ato janë bërë që herët, nuk ka nevojë për protokolle apo nënshkrime dokumentash, në mes të palëve kontratuese qëndron besimi reciprok dhe fjala e dhënë. Deri tani nuk ka patur ndërprerje apo prishje të kontratës nga asnjëra palë. Mbajtja e fjalës së dhënë dhe besa mes njeri-tjetrit nuk ka nevojë për administratë në këtë lloj industrie, pra, burokracia këtu është në nivelin zero. Sa mirë që këto cilësi të këtyre njerëzve të mirë, por të varfër, t’i kishin dhe shtetarët tanë ata që nga dritaret e zyrave lluksoze dhe me kondicionerë shikojnë mangejtë me qymyrë dhe misërpjekësit e nxirë nga tymi, ata që nuk i vret ndërgjegjja dhe as që mendojnë për këta të mjerë. 


Ndërsa lëmë nga pas tymin që nxjerrin mangejtë si pjesë e “makinerisë” të industrisë së pjekjes së misrit, e cila vazhdon të punojë me kapacitet të plotë duke plotësuar më së miri nevojat e konsumatorit,s’kemi si mos të “ krenohemi” me arritjet e sistemit tonë “alla -shqiptarçe” të kapitalizmit.

ABEDIN KAJA

Elektorale që ‘’kënaqin’’ ndërkombëtarët

Kur diskutohet per diçka, gjithmone ka 3 te verteta. E verteta sipas njeres pale. E verteta sipas pales tjeter. Dhe e verteta qe eshte tamam e vertete, e cila shpesh fshihet, nuk thuhet. Nje filozofi e tille duket se i shkon per shtat fenomenit shqiptar ne ecjen e tij: qe nga pluripartizmi e deri te elektoralet e fundit korrik 2005.


Asnjeri s’e merr vesh se ç’ndodh saktesisht ne “atdheun tone te dashur”. I bejme pyetje nganjehere vetes dhe atyre qe na rrethojne se çfare po ndertojme ne, ne kete Shqiperine tone. Dikur para 90-tes “ndertonim socializmin” ne kushte konkrete. Sot,duket se po ne kushte konkrete, ndertojme “kapitalizmin”. Na kujtohet te gjitheve poeti Lasgush Poradeci, i  cili i bente pyetjen shkrimtarit tone te njohur Ismail Kadare, kur ky i fundit i bente vizite ne Pogradec: “Çfare po ndertojme ne ne Shqiperi, z.Ismail?’’


Shqiptaret i gjeti si disa popuj te lashte qe numeronin duke pritur ditet e lumtura. Per 15 vjet me rradhe “Token e premtuar te Evropes”, “Shpetimin nga diktatura”, “Lumturine”, secili prej nesh e kerkon pa pushim dhe pa e gjetur. Te gjithe se bashku e konsumojme jeten duke ndjekur ate qe duam dhe ndoshta vdesim pa e arritur ate kurre.


Ne qofte se konkurenca, inisiativa e lire eshte alfa e sistemit te ekonomise së tregut, zgjedhjet e lira pa medyshje jane alfa e pluralizmit politik.Si njera dhe tjetra ekzistojne, por vetem ne leter. Qenka luks i madh qe ne Shqiperi te kerkohen zgjedhje me standarte. Asnje ndryshim nga zgjedhjet e meparshme. Nuk bejme keq ta perserisim: zgjedhjet ishin fotokopje dhe me e shemtuar e atyre paraardhese. Palaçolleqe paszgjedhore. Laparosje partish, kandidatesh, komisionesh. Tejzgjatje pa fund te rezultatit perfundimtar. Ankime pa fund. Komisionere supermilitante qe marrin urdhera nga selite e partise dhe jo nga KQZ, e cila ne disa raste jo profesionale, e nxituar, qe shpesh nuk di “kujt t’ia prish e kujt t’ia ndreqe”. Nje OSBE qe me teper i ngjan nje autoshkolle se sa nje institucioni te specializuar nderkombetar krizash. OSB E parandalon, menaxhon apo prodhon kriza? Ndoshta, edhe per emrin dhe autoritetin e saj, OSBE do te ishte me mire te shikonte rolin, misionin e saj ne Shqiperi.          


Festimi i 30-vjetorit te OSBE dhe bojkoti nga kreret kryesore te partive eshte mjaft domethenes.


S’ka gje me mjerane se sa te vije turp nga vendi yt.Te tilla kane qene zgjedhjet. Fitorja apo humbja e tyre ka mare permasat e nje legjende ballkanike. Ne Shqiperi nuk mund te besh dot dallimin midis fitores dhe humbjes. Nuk mund te besh dot dallimin midis fitores qe ke arritur vetë me forcat e veta, me fitoren e grabitur dhe fitores qe ta kane dhene apo falur te tjeret, aq me keq kundershtaret, “ne tavoline” apo “poshte tavolines”. Duket qarte se zgjedhjet, me sakte ta thoshim, paszgjedhjet ne vendin tone kane qene “pak nga te gjitha”. Rezultatet kane patur brenda tyre edhe fitoren, edhe grabitjen, edhe dhurimin nga kundershtari. E cuditshme, por mund te ndodhe qe edhe pushteti te dhurohet.Ne fakt, tek ne keshtu ka qene. Qe nga koha e Ismail Qemalit, Vidit, Nolit, Zogut, Hoxhes e deri te keta te sotmit, paria e vendit, qeveritaret apo ç’do emer ti vesh, kane ardhur ne krye, ne fuqi, ne pushtet, ne menyra nga me te ndryshmet, qe kane qene mese te diskutueshme, te kundershtueshme, te papranueshme per palen qe e ka ndjere veten te humbur. Ne kemi 2000 vjet qe nuk dime dhe s’kemi bere asnjehere zgjedhje si popull, por zgjidhje. Dhe kete te fundit na i kane beret e tjeret. Asnjehere vete, asnjehere sovrani.


Do te gjendet patjeter diçka qe te na tregoje se kush jemi. Do te shpikim gjera pa pushim, te mjaftueshme aq sa OSBE te jete plot 15 vjet, ne 15 zona te vendit si dispozitiv lufte. Njehere si problem del KQZ-ja. Pastaj kodi, listat e deri tek e fundit çertefikatat. Te vjen turp kur shikon se si zhvillohen zgjedhjet presidentciale ne Kirgistan, ne nje dite me tonat. Te gjithe votuesit kirgize ishin me leternjoftimi ne duar dhe rezultati perfundimtar u dha vone ne mbremje. E ndersa ketu, ministri ne detyre, kandidati qe nuk ka fituar, tund tufen e çertefikatave para ekraneve te televizioneve. Kujt ia tund? Te tundesh çertefikatat, do te thote ti ankohesh vetes tende. Ke plot 8 vjet ne pushtet, aq sa shqiptaret mund te ishin pajisur 8 here me leternjoftime. Te paren gje qe ben çdo qeveri e mire, ose e keqe, ne demokraci, apo diktature, eshte te dije se cili eshte numri i qytetareve te saj, identifikimi i tyre.


E pra, kjo nuk ekziston dhe prandaj te ne nuk arrihet te behen tamam zgjedhjet. Ky eshte vetem nje shkak qe zgjedhjet te mos vijne era zgjedhje. Zgjedhjet i ben populli. Zgjedhjet behen “nga poshte”.


Vendimin e jep sovrani. A mund te quhen zgjedhje ato vendime per te cilat i jep gjykata e jo populli?


Dhe keto jo per 5,10, por per gati 100% te mandateve. Kur nuk ka zgjedhje, ka zgjidhje. Zgjidhjet nuk behen nga poshte, nuk i ben populli. Zgjidhjet behen “nga lart” dhe vetem nga lart. Zgjidhjet i bejne pikerisht ata qe kane ne dore çelesat e vendit. Zgjidhjet i bejne politikanet. Por jo te vegjlit, kukullat, marionetat. Zgjidhjet i bejne ata qe ne te shumten e rasteve politiken e kane mision dhe jo profesion.


Misionari ndryshon nga profesionisti si politikan. Misionari eshte i derguar nga te tjeret. Profesionisti “dergohet vetem nga vetvetja”. Ai e njeh vetveten. Profesionisti se ka problem te shohe te verteten ne sy, ta pranoje ate. Profesionisti vepron ne kohen dhe ne vendin e duhur. Ne Shqiperi ka me shume misionere se sa profesioniste. Kuptohet se ka momente qe detyrohesh te dalesh nga vetvetja.


Krijohen rrethana ku s’ka rruge tjeter veçse te behen levizje per te ruajtur ekuilibrin politik. Gjithsesi kjo nuk e justifikon faktin se menyra e berjes se zgjedhjeve ne Shqiperi ka hyre, nuk gabohemi ta themi, ne librin e rekordeve. Rekord unikal ne llojin e vete. Kalojne muajt njeri pas tjetrit dhe asgjekundi nuk shihet rezultati. Ishin me se te mjaftueshme te dhenat paraprake nga ana e KQZ-se per te pranuar rezultatet. Nëse do te kishte ndodhur kjo qysh ne ditet e para, do te ishte rasti per t’u pershendetur se per here te pare ne historine politike postkomuniste pranohet humbja. Per here te pare do te thoshim se u largua nje kryeminister i cili te pakten njohu rezultatin e zgjedhjeve dhe erdhi ne pushtet nje parti, lidershipi i se ciles te pakten nuk i ka pranuar asnjehere me pare rezultatin e zgjedhjeve. Gjithsesi duket qarte se per here te pare ndodh rotacioni, kalimi i pushtetit nga nje force politike ne tjetren, pa shkaterruar shtetin. Ndodhi ajo qe per hir te pushtetit nuk u sakrifikua shteti. Kjo ishte nje plus me P te madhe per politiken. Nje plus vertet,por me sforco te madhe. Çdo njeri qe ka dy pare mend e kupton se nuk eshte kjo rruga normale, e natyrshme. Nuk eshte kjo rruga e te berit demokraci. Ne vazhdojme prapë te bejme demokraci me politike, me logjike autoritare. E kemi futur koke e kembe te sotmen me dashje apo pa dashje ne logjiken tradicionale te se shkuares. Te vjen nje dyshim i ligjshem, veçanerisht per cilindo qe di te mos beje tifozllek per asnje nga palet ne keto zgjedhje. A ishin te verteta keto zgjedhje?


Njera pale thote se zgjedhjet, pra rezultati i tyre ishte aksidental. Pala tjeter pa dyshim e mohon se nuk ishin te tilla. Pra, e verteta sipas njeres pale, e verteta sipas pales tjeter dhe e treta, e vertete qe mund te jete, fjala vjen, nje Ilir Meta. Nga te gjitha gjerat me e keqja ne bote eshte gjuha. Magjia e gjuhes eshte me e rrezikshme nga te gjitha magjite. E pra, kush genjen? Cilet jane genjeshtaret? Genjeshtaret nuk besojne edhe kur thone te verteten. Te gjithe presim te njohim rezultatin, mirepo ajo qe nuk njihet eshte me e tmershme se ajo qe eshte ne drite te diellit. Jeta e njerezve ne kete farmacion pluralizmi behet e mjerueshme, e vajtueshme kur para se vertetes parapelqehet genjeshtra. Pasi humbi nje nga betejat, Napoleon Bonaparti, kerkoi shkaqet e humbjes.


-Ishin tri-u pergjigj nje nga gjeneralet e tij. E para:nuk kishim me barut.


-Leri te tjerat,- nderhyri Bonaparti dhe e mbylli analizen e shkaqeve. 


Shkaku i humbjes ne te njejten kohe eshte shkak i fitores per palen tjeter. Ne morine e shkaqeve ka nje kryeshkak qe eshte me i fuqishem se te tjeret. Eshte si puna e “barutit te Napoleonit”. Ai hedh ne ere gjithçka dhe nuk e teprojme po te themi se “baruti i Napoleonit” i elektoraleve 2005 ishte “fenomeni Meta”. “Fenomeni Meta” jo vetem qe nuk ishte mediatik, por nuk ishte as “aritmetike e thjeshte”. ”Fenomeni Meta” ishte matematike me shume te panjohura. Politika nuk eshte vertet matematike, por shifrat jane kokeforte. 120 mije vota per LSI ne mazhoritar, pa llogaritur te te tjerave subjekte jane te mjaftueshme per te pohuar se PS u ngrit “zgupthi”nga te vetet, nga LSI dhe aleatet e tjere. Prandaj dhe Berisha nuk eshte fort i kenaqur me rezultatin, me menyren se si po behet mazhoranca parlamentare. Kur ai deklaron se keto zgjedhje nuk ishin te lira dhe te ndershme, perveç paregullsive ka parasysh “venien e dores ne zemer” nga kundershtari politik. Edhe kete here zgjedhjet ishin jo serioze, jo te verteta. Elektoralet 2005 me teper i ngjajne atyre librave ku pjeset me te mira jane kopertinat.

 Anastas Pjetri
Çehreprishurit

Në këto ditë, kur pas një maratone gati dymujore, Presidenti bëri të mundur thirrjet e parlamentit, pas çertifikimit të rezultateve të zgjedhjeve nga KQZ, çehreprishurit i sheh tek shkojnë rrugës, që bëjnë sikur të përshëndesin me një buzëqeshje që i ngjanë një ngërdheshjeje kërcënuese që nuk kafshon, se nuk ka mundësi të të të kafshojë.

 Dhe këta çehreprishur nuk janë tjetër veç humbësit e mëdhenj lart në qendër, ata që lanë karriget dhe bashkë me to edhe ato llokma të mëdha, që nuk do t’i kenë më, prandaj dhe vazhdojnë të ngrejnë zërin për manipulim të zgjedhjeve, kur pushteti ishte i tyre; për dhunë, kur dihet se kush ka përdorur dhunë: janë dy vrasje dhe një rrahje nga njerëzit pranë pushtetit; për përdorim të çertifikatave të vjedhura, kur ata e kishin këtë mundësi, se kishin një ministër në krye të këtij pushteti… 

Por le të  vazhdojmë më tej.  

Ishin po këta që bënë një mori ankesash për rezultatet e zgjedhjeve dhe që nuk  nxorën gjë në kut, se edhe ato që u përsëritën, u fituan po nga të djathtët. Edhe zgjedhjet e përsëritura në Buçimas, që u trumbetuan si të fituara prej tyre, u fituan po nga kandidati i djathtë, pavarësisht nga bashkimi i PS-së dhe LSI-së. Ja që nuk na doli gjë edhe ky bashkim!

Janë po këta çehreprishur që u munduan ta boshatisnin arkën e shtetit për ta lënë në vështirësi qeverinë e re. 

Le të kujtojmë vendimet e pamotivuara të qeverisë që s’kishte si mbahej më në këmbë. 

Edhe pse ish-ministri i Arsimit u mundua ta justifikontre vendimin për hapjen e dyerëve të arsimit të lartë, u kuptua që ky s’ishte veç një bllof  humbës, se ky ministër nuk kishte ç’të thoshte, kujt t’ia faturonte moszbatimin e këtij vendimi, se nuk kishte parashikuar me kohë as fondin e nevojshëm, as kishte menduar për infrastrukturën që të mund të realizonte liberalizimin e universiteteve. Prandaj ky bllof vetë këtij ish-ministër i mbeti në dorë, kur njohu edhe  kundërshtimin e vet rektoratit. Dhe e gjithë kjo lojë e kishte një prapamendim: të ngrinte në revolta studentët e pakënaqur nga qeveria e re që ende s’kishte ardhur në pushtet. 

I tillë ishte edhe veprimi i ish-ministri të Rrendit, i cili e zgjidhi qesen për të shpërblyer policët (jo ata që morën pjesë në zgjedhje, këta iu lanë si  detyrë e mbetur qeverisë Berisha që t’i paguajë, kur duhej ta kishte kryer këtë detyrë me kohë). Edhe ky marifet u  bë me dy qëllime: që të boshatisej arka e shtetit  dhe që të hidhte nesër në protesta policinë, nëse qeveria e re nuk do ta bënte këtë pagesë.

Më kot ëndërrojnë një ’97 -të re!

Por dhe ky ish-ministër erdhi dita dhe e nxori në shesh të vërtetën: “S’ka para për shpërblimin e policëve se buxheti është bosh”.

Dhe marifetet e të majtëve, gjatë ditëve të lënies së pushtetit nuk kanë të mbaruar. Por le t’ia lëmë kohës që të na i qartësojë ato me nge.

Por sëmundja e çereprishjes ka zbritur edhe poshtë në bazë. Janë ata drejtorë drejtorish, që duhet t’i lënë ato vende pune ku bënë pasuri dhe bashkë me ta edhe ndonjë partiak fanatik që ia pa kimetin punës që pati dhe që s’ka sesi ta ruaj sërish. Po le ta themi që tani, se kjo sëmundje ka për t’i  zënë edhe ata punonjës të djathtë, që do të vijnë në vendin e tyre, nëse do të ndjekin të njëjtën rrugë me të larguarit. 

Çehreprishjen e përcolli edhe lamtumira e Fatos Nanos. Atij nuk i qeshi buza sipas zakonit, nuk përdori asnjë shaka. Në fjalën e tij në sallë u përcoll ajo ftohtësi e çehreprishjes së tij. Ai, ngaqë s’kishte ku t’i gjente fajtorët, i kërkoi ata jashtë sallës, te Berisha dhe tek ata që janë të lidhur me të, duke lënë në këtë ikje të palavdishme shijen e hidhur, se një herë tjetër kam për t’ua treguar të tjerat që s’deshi t’ua thoshte.

Socialistët sot për sot janë  në pritje, ndoshta, të një rikthimi të Nanos në krye të partisë, nëse do ta lënë t’i shkojë ky marifet edhe këtë herë.

Agim Mehqemeja     
I nderuar profesor Agim Mehqemeja!


Te dashur miqte e mi: Balil, Yzedin, Kastriot, Kasem, Astrit dhe Arian!
Qe ditet e para kur ju ideuat çeljen e “Lajmetari”-it, pata nderin dhe kenaqesine te njihesha me projektin tuaj. M’u duk projekt ambicioz, serioz dhe i gjetur, ndaj dhe ne bisedat qe benim jam perpjekur te inkurajoj nismen tuaj te lavderueshme. Kujtoj qe edhe pse mes veshtiresish te shumta ju arritet te nxirrnit numrin e pare, te dyte, te trete, .... etj. Kujtoj gjithashtu se tematikat dhe problemet qe shtronit, informacioni dhe lajmet që i servirnit lexuesit, opinionet dhe analizat qe benit ju dhe te tjera pena në faqet e saj rriten numer pas numri interesin e publikut per te. Nuk e teproj po te them se gazeta “Lajmetari” u be “preh’” e lexuesve sqimatarë dhe te zgjedhur te qytetit te Beratit dhe rrethinave te tij. Ju, së bashku me bashkepunetoret tuaj terhoqet dhe merituat dalengadale vemendjen e publikut, sidomos atij qytetar. Personalisht kam qene lexues i rregullt i të gjithë numrave te “Lajmetari”-t deri ne janar 2005, kohe ne te cilen une u largova per ne SHBA. Gjithnje kam vleresuar punen tuaj te perkushtuar, edhe pse shpeshhere ne gazetë jane botuar shkrime qe s’kanë kenaqur midenë time. Por, ju lutem vini re’ të dashur miq! Ndersa duke jetuar ne Berat une e quaja “Lajmetarin” nje burim te rendesishëm analizash e opinionesh, te them te drejten, nuk i kushtoja vemendjen e duhur dimensionit informues te saj. Edhe per faktin se ajo ishte gazete javore. Ndërsa ketu ne SHBA ajo eshte burimi im me i rendesishem i informacionit rreth asaj qe ndodh ne qytetin tim. Perpos opinioneve qe i lexoj me vemendjen e meparshme e, pastaj, sapo shoh se gazeta nuk eshte perditesuar ne faqen e saj te internetit rilexoj nga e para shkrimet e arkives se saj. 


Miqte e mi! 


Une e marr me mend se ç’volum pune kerkon hedhja on-line e të gjitha  shkrimeve ne web, marr me mend edhe koston financiare qe kerkon nje pune e tille, ashtu siç risjell ne kujtesen time stafin tuaj te vogel te administrimit te gazetes. E perkundrejt te gjitha ketyre, kjo kerkese e imja duket ca si “utopike”. Aq me teper kur shoh media te rendesishme kombetare qe nuk i kushtojne vemendjen e duhur website-it te tyre. Por ju lutem te më mirekuptoni: Une kaloja perdite parmakeve te ures se Gorices dhe nuk i kushtoja shume rendesi lajmit se ajo ishte ne rrezik shembjeje, Çapitesha çdo mbremje nën kembet e “Mangalemit” dhe nuk behesha kurioz per rrezikun e shkembinjve sipër tij, Vizitoja shpesh “Onufrin” e, bile, me pompozitetin e vendaliut “te mireditur” beja shpesh “ciceronin” tek i flisja ndonje te huaji per Kodiket e famshem, ndersa tek mbrekullohesha si edhe ata duke i kundruar keto thesare te verteta, nuk e vrisja mendjen gjate as per menyren e mbijeteses se tyre shume shekullore e as per nevojen e nje udhetimi te gjate e te mistershem per t’u restauruar ne Kinen e larget; Ashtu sikurse dhjamosja e perditshme e zverqeve te shtetarëve lokalë (qe sinonimonte ne memorien time pikerisht abuzimin e perditshem me pushtetin dhe ligjin) apo apartamentet luksoze, dhe bisneset dhjetra milioneshe qe ata zoteronin “te realizuara me pagat e tyre” (e qe ne psikologjine time perfaqesonin as me pak e as me shume ate; KORRUPSIONIN, kancerin tone te perbashket) largonin vemendjen time nga kronikat informative te kesaj natyre. Tani qe jam larg une nuk e shoh “Kalane”, “Mangalemin” “Goricen”, “Onufrin”, ( Eh sa i bukur, sa i pasur me vlera eshte qyteti yne. Sa mall .....). Nuk i shoh zverktrashurit e pushtetit dhe as apartamentet e bisneset e tyre, Nuk e shoh rotacionin e pushtetit dhe as cilesine e reformes Nuk shoh .... Nuk shoh qytetin tim, nuk shoh miqte dhe shoket e mi. Nuk diskutoj ne kryesine e PD-se per humbjen ne 3 Korrik dhe as per pergatitjen e saj per te drejtuar reformen ne administrimin e qytetit. Nuk informohem dot saktesisht se sa vota u blene ne Çelepias nga kandidati i PS-se, (Atje ku PD fitoi ne te gjitha zgjedhjet) sa viça u theren ne Lapardha ne 2 korrik dhe u shperndane per votime, etj etj. Per sa numerova ketu, dhe per çdo gje qe ndodh ne Berat, une kam nevoje per ju. Kam nevoje te hyj ne dritaren tuaj. Kam nevoje te di opinionin tuaj dhe te qytetarit. Kam nevoje te jem aty duke qendruar ketu. Prandaj dhe ju drejtohem miqësisht: Perditesoni faqen on-line te “Lajmetari”-t ne internet. Une kam nevoje per ju. Ju siguroj se jane shume si une. 

Me rrespekt per ju te gjithe Ali Lybeshari

Milwaukee - Wisconsin – SHBA

SUKSESI I REFORMES FISKALE PERCAKTON NDRYSHIMIN 
Gjithnje e me shpesh po flitet rreth objektivitetit te programit fiskal te Partise Demokratike dhe mundesise se realizimit te tij gjate viteve te qeverrisjes. Ndersa propaganda paraelektorale e kundershatareve te PD-se e quante ate absolutisht te pamundur, nuk munguan bile as zerat e opinionberesve te vetequajtur “te pavarur” qe e shihnin ate si nje program utopik dhe te paargumentuar. Ne disa analiza dhe opinione te tjera, bile edhe te paszgjedhjeve, argumento-het se egzaminimi i gjendjes aktuale te sistemit fiskal ne veçanti dhe funksionimi i tregut ne pergjithesi nuk ështe ai i paraqitur nga PD dhe KOP, se sistemi fiskal ne Shqiperi ka qene i sukseshem, se situata monopol eshte imagjinare e propagandistike, se evazioni fiskal eshte i hiperbolizuar, se bizneset mafioze apo te inkriminuara nuk egzistojne etj, etj. 


Me keto radhe nuk synoj te polemizoj me keta analiste apo opinioniste, bile as me ata te tjeret qe e quajne kete program real dhe shume te mire, por qe mbeten skeptike ne aftesite e PD-se dhe qeverrisjes se saj per t’a realizuar. 

Vetem deshiroj te jap opinionin tim ne ndihme te ekspertizes teknike per realizimin e ketij programi. Une vleresoj si te mirestudjuar situaten ekonomiko-fiskale te trajtuar nga KOP dhe vleresoj gjithashtu drejt masat qe jane propozuar per te permiresuar ate. Vete gjendja reale e sistemit fiskal ne Shqiperi imponon ndermarrjen e nje reforme te gjithanshme dhe mjaft komplekse. Bile, ështe vone per nisjen e saj. Sepse ajo do te kerkoje shume kohe, ekspertize te gjere dhe te kualifikuar, shume kosto financiare. Gjykoj gjithashtu se vetem suksesi i kesaj reforme do te vendose themelet per permiresimin e financave publike, rritjen e transparences ne administrimin e tyre, uljen e evazionit fiskal. Suksesi i kesaj reforme do te jete nje nga çelesat e qeverrisjes se re per te luftuar fenomenin gerryes te korrupsionit. 


Po cila eshte ne fakt problematika tekniko-proceduriale e sistemit fiskal ne Shqiperi dhe si dilet nga ajo? 


Prej nje periudhe 13 vjeçare kam pasur fatin te komunikoj, bashkepunoj dhe analizoj shume biznese ne Qarkun e Beratit, ndersa ne kater vitet e fundit (deri ne janar 2005) e kam bere kete edhe ne qarqet Fier dhe Vlorë. Si analist kredie prane nje banke prestigjoze, me eshte dashur qe per nevoja te institucionit te njihem drejteperdrejte dhe REALISHT me raportet e bisnesit me shtetin, kryesisht ne fushen e licensimit (legale) dhe ate fiskale. I gjendur ne kete situate, po paraqes karakteristikat kryesore qe kam vene re ne kete drejtim: 


1.
Kontrast i jashtezakonshem ne barazine e bisneseve perpara ligjit. Eshte e patolerueshme, por plotesisht e vertete. Me kane rrezultuar me dhjetra e qindra subjekte qe ushtrojne bisneset e tyre te palicensuar. Imagjinoni dyqane bash m’u ne qender te Fierit, Beratit, Vlores e Lushnjes qe prej 7-8 vitesh nuk paguajne asnje detyrim fiskal. Ose subjekte te tilla me nje fitim mesatar vjetor prej me shume se 8 milione leke qe nuk kane pasur kurre nje license nga organet tatimore. Pikerisht kaq, 8 milione leke eshte kriteri ligjor per xhiron vjetore e cila e klasifikon nje subjekt si bisnes qe duhet t’i nenshtrohet tvsh-se. 


2.
Shkalle shume e larte e informalitetit të bisneseve. Deklarim skandaloz i subjekteve te licensuar i te ardhurave objekt taksimi. Siç dihet, per subjektet private qe nuk perfshihen ne bisnesin e vogel, dy jane mekanizmat e vjeljes se taksave: tvsh-ja dhe tatim fitimi. Ligji “Per tvsh-në” detyron subjektet private te perfshira ne skemen e saj (TVSH-se) te deklarojne ne Zyren e Tatim-Taksave shitjet dhe blerjet e çdo muaji, ndersa per importuesit te deklarojne ne dogane vleren e mallrave te importuara. Por ç’ndodh? Ne pjesen me te madhe te rasteve, shitjet e deklaruara nga subjektet jane nga disa perqind deri ne disa fish te ndryshme nga ato realet. Por, nqs ligji “Per tvsh”ne percakton qe: tvsh = shitje te tatueshme x 20%, imagjinoni rrjedhjen qe pesojne te ardhurat nga ky ze ne buxhet. E njejta gje mund te thuhet edhe per tatim fitimin. Ligji parashikon qe tatim fitimi eshte 30% ose 25% e fitimit te firmes i pasqyruar ne bilancin zyrtar vjetor te saj. Subjektet perdorin dhjetra forma per te minimizuar fitimin ne bilancin zyrtar. Kam pare me dhjetra raste kur fitimi ne bilanc i kompanise eshte sa 10-15% e fitimit real te saj. 


3.
Nivel i ulet i informatizimit te te dhenave dhe i dokumentimit të veprimta-rise ekonomike dhe nje pasqyrim kontabel mjaft larg realitetit. Eshte nje situate paradoksale qe vihet re qe nga 1994 e deri me sot me bilancet e subjekteve private: Megjithese zoterojne kapitale prej qindra milione leke, megjithese zoterojne godina e pasuri te tjera te paluajtshme prej dhjetra e qindra milione leke, ne shumicen e rasteve, kapitali i nenshkruar ne bilanc paraqitet ne nivelin 100.000 leke (aq sa eshte kapitali minimal i detyrueshem i krijimit te tyre.) Kjo situate e kontabilitetit te ashtuquajtur zyrtar te bisnesit privat ne Shqiperi duhet te marre fund. Problemi me kontabilizimin e veprimtarise ekonomike nis ne fakt qe me dokumentacionin baze justifikues te miratuar. Sot, pas 15 viteve eksperience ne ekonomine e tregut ndesh me gjithefare lloj formash dokumentash qe jane ne qarkullim, megjithese me ligj duhet te egzistojne vetem dy lloje faturash. Nuk eshte arritur te implementohet i ashtuquajturi sistemi i kasave elektronike ne rrjetin e bisneseve. Ne vitin 2005, pothuajse 9 ne dhjete qytetare qe blejne nuk marrin nje dokument blerjeje (kupon, fature) nga shitesi. Komuniteti i kontabilisteve te miratuar qe merret kryesisht me administrimin dokumentar te subjekteve gjendet i pafuqishem dhe nen presionin e subjekteve per te permiresuar situaten. 


4.
Raporte klienteliste midis administrates tatimore e doganore dhe bisneseve. 
Nuk kane qene te pakta rastet qe subjekteve u percaktohen detyrimet fiskale sipas deshires se perfaqesuesit te organit tatimor a doganor apo sipas “pazarit” te bere mes tyre. 

5.
Paqendrueshmeria e bisneseve, konkurrenca e pandershme, mosstudimi i tregut. Ka nje mosstabilitet teper te dukshem ne shumicen e bisneseve. Rritjet e tij nuk jane ritmike, ka shpeshhere kriza qe shoqerohen me humbje te medha te subjekteve e deri me falimentim te tyre. Faktoret jane te shumte, por si me kryesore rezultojne te jene konkurrenca e pandershme, efektet e monopoleve, mosstudimi i tregut ne investimin e kapitaleve etj, etj. Te gjitha keto kane ndikim te drejteperdrejte ne sistemin fiskal, ndaj reforma duhet te synoje stabilitetin afatgjate te bisneseve pikerisht duke nderhyre me masa te tilla qe frenojne rrenimin. 

Si duhet te zgjidhe reforma fiskale keto probleme? E konceptuar si nderhyrese ne te dy drejtimet: në perzgjedhjen e nje trupe tatim mbledhese me integritet profesional nga njera ane dhe ne permiresimet dhe rregullimet e legjislacionit fiskal nga ana tjeter ajo ka rrokur keshtu tere problematiken e saj.Mirepo reforma presupozohet te jete mjaft e shtrire ne kohe dhe ajo duhet te kete prioritete ne nderhyrjet qe synon. Nepermjet nje shembulli real te ndodhur ne qytetin e Beratit mendoj se bej te qarte per lexuesin se ku duhet te filloje te veproje reforma. Nje subjekt tregtimi karburantesh furnizohej nga njera prej kompanive qe kane monopolin e tyre ne Tirane dhe qe lidhet me emrin e njerit prej ministrave me te perfolur te qeverrise . Furnizuesi nga Tirana perpilonte faturen me tvsh (faturen zyrtare) me çmim 54 leke/liter, ndersa i dergonte subjektit bleres nje leter dore ku i thoshte se çmimi qe duhej paguar ne te vertete ishte 69 leke/liter. Çmimi me pakice i naftes ne ate kohe (viti 2000 -2001) ne te gjithe pikat e shitjes me pakice (distributoret) ishte 75 leke/liter. Edhe subjekti ne fjale vendosi çmimin 75 leke/liter dhe likuidoi furnitorin per çmimin 69 leke/liter. Ndersa ne librin zyrtar te shitjeve subjekti pasqyroi shitjet me çmimin 60 leke/liter, duke deklaruar ne kete menyre rritjen e vertete te vleres se mallit (6 leke/liter) dhe kundrejt ketij deklarimi derdhi tvsh-ne perkatese. Ne kete kohe atij i vjen nje kontroll nga Tatimet e rrethit dhe meqenese e gjen me shkelje, (pasi konstaton ndryshimin e çmimit real te shitjes 75 leke, nga ai i deklaruar) i sekuestruan tvsh-ne e llogaritur per diferencen e pa deklaruar te çmimit prej 15 leke/liter. Ky eshte vetem nje shembull se si u realizua evazioni fiskal nga nje superkompani (nga ato qe dikush nuk i quan monopol pikerisht se qenkerkan nja tridhjete te tilla?!) dhe se kush pagoi per kete. Subjekti beratas i gjobitur u ankua deri tek Drejtori i Pergjithshem i Tatimeve, por askush nuk idha te drejte. Pra eshte e qarte se nderhyrja duhet te filloje pikerisht ne disiplinimin ligjor dhe tekniko-administrativ te importuesve (edhe prodhuesve apo grosisteve) te medhenj. Sepse kudo ne keto bisnese operohet me sistemin e dy faturave, nga te cilat realja, e verteta eshte ajo e padeklaruara. Ky fenomen vihet re’ tek çmimet dyfishe te grurit, hekurit, sheqerit, orizit, vajit, apartamenteve, etj etj. dhe me bindje e them se eshte kthyer ne sistem. Verifikimi i tij eshte shume i thjeshte: Mjafton te krahasohen çmimet e shitjes me pakice me çmimet e pasqyruara ne faturat zyrtare te shitjes. Sigurisht rregullimi nuk eshte kaq i thjeshte dhe absolutisht nuk duhet te synoje te demtoje bisnesin e madh, perkundrazi, duhet te synoje t’a vendose ate ne baza konkurrence te ndershme, por edhe perpara detyrimit qe t’i pergjigjet plotesisht detyrimeve fiskale. Ndersa profesionalizmi, perkushtimi dhe sidomos ndershmeria e trupes fiskale jane vendimtare ne permbushjen me sukses te reformes. Shembujt e ndertimit te nje trupe korrekte e profesionale nuk mungojne ne Shqiperi. Ne qofte se te gjithe opinionet pranojne se sistemi bankar ne vend ndryshe nga sektoret e tjere te ekonomise ka njohur nje zhvillim te dukshem, faktor determinant i ketij zhvillimi eshte pikerisht Perzgjedhja e trupes bankare. 

Ali Lybeshari 

Ish drejtor i ProCredit Bank dega Berat.

Wisconsin - SHBA; 04/08/2005

Në vend të një diskutimi publik

Gjirokastra fitoi…

po Berati?
Njoftimin e futjes së qytetit të Gjirokastrës në UNESCO para disa kohësh, do të doja ta shikoja njëherësh në të gjitha kryetitujt e gazetave të asaj  dite qofshin politike, qofshin kulturore (nëse ka të tilla!!!!), qofshin dhe lokale. A ka lajm më sensacional e më të rëndësishëm për një komb si yni që synon të fitet në Evropë, përballë krimeve të panumërta e nga me monstruozët që bëhen shpesh në këtë vend? Këtej e tutje në guidat ndërkombëtare turistike të Unescos do të vihet edhe Gjirokastra. Këtej e tutje në zyrat e kreditimit të saj do të vihen edhe rregullimi i shtëpive të rrëzuara të këtij qyteti etj, etj. Do të ketë më tepër veprimtari kulturore,artistike…. Ndoshta edhe vetë banorët e këtij qyteti nuk mund ta përfytërojnë se sa bum ekonomik, kulturor do të ketë në vitet që do të vijnë për të, për qytetin e tyre, pse jo edhe për mbarë vendin tonë. Si qytetarë të këtij vendi, si dashamirës të kulturës kombëtare e përshëndesim këtë sihariq

Pse ta fshehim? Mendja na shkon edhe te qyteti-muze i Beratit.


Si fillim doja të kujtoja një vizitë të Sekretarit të Përgjithshëm të OKB Perez De Kueljar në Berat më 1990. Pas kancelarit gjerman, ai ishte i dyti personalitet botëror që vizitonte Beratin deri në atë kohë. Më tepër se ai trup i bukur e fisnik i atij amerikanolatini për të gjithë beratasit, për shqiptarët, por edhe për agjensitë e shtypit botëror, mbeti fjala e tij që nuk ishte thjesht diplomatike: “BERATI ËSHTË PASURI E NJERËZIMIT”. Ai në atë kohë nuk drejtonte Unescon, por besoj se fjala e tij do të ketë shkuar edhe në veshin e tyre.


Kaluan 15 vjet….e Berati ka mbetur prapë aty. Lypës ndaj shtetit që nga halli apo nga neglizhenca nuk i mban dot mbi supe të gjithë hallet që ka Berati në lidhje me trashëgiminë kulturore që natyrisht kërkojnë miliarda lekë. Më shumë se këto marrëdhënie, Berati ka patur e ka nevojë për ide që të shfaqen, të nxiten, të publikohen në vendin e kohën e duhur  e të mos punohet në një cikël relativisht të mbyllur


Cili është një konkluzion qoftë edhe i përciptë që del pas fushatës elektorale që lamë pas?


Deputetët socialistë që ishin në pozitë, nuk dolën fort me kartën e pranimit të Beratit në UNESCO. Të paktën nuk u shfajësuan për hapat e vegjël, të ndrojtur, me vlerën e centimetrit për këtë problem. Të mos harrojmë se Berati kishte (por edhe ka ende) deputetë që kanë patur mjaft forcë në parlamentin e qeverinë shqiptare, si Marko Bello, Luan Memushi, Erion Braçe etj. A krijuan ata në vite bashkë me pushtetin vendor, me shoqërinë civile ( shoqata ‘Berati”), me Ministrinë e Kulturës ,më Drejtorinë e Monumenteve të Kulturës një lob të fuqishëm juridik, kulturor, ekonomik e social, për t’i dhënë Beratit PASAPORTËN e Unescos? Edhe kandidatët e tjerë në Berat folën në përgjithësi e nuk e prekën me rrënjë këtë problem duke harruar se zgjidhja e tij është një ÇELËS për të hapur shumë dyer të mira e të ëndërruara për këtë qytet. Nuk u tërhoq e nuk po tërhiqet ende mendimi e ndihma edhe e mjaft personaliteteve beratas në qytet në Shqipëri apo në botë.Nuk pati një rezultat të mirë as iikendi kulturor me ambasadorët e Botës, që u bë në këtë qytet në vitin 2001.


Nuk më takon që të jap në këtë shkrim kurora bukuria e vlerash .Veç një gjë dihet .Qyteti i Beratit e ka marrë statusin e qytetit- muze që më 1961, pra 44 vjet më parë. Vizitorë nga më të shquarit e botës në këta15 vjet e kanë deklaruar me zë dhe me shkrime këtë gjë. Në vitet e mëvonshme edhe u bënë disa investime në lagjet karakteristike të tij. Sot ai ka një muze etnografik dhe ikonografik, por atij i mungon një muze historik, i mungon investimi në lagjet karakteristike. I mungon NDRYSHIMI në koncept, në ide.


Në se këtë problem do “t’ia varnim një çast shtypit, “do të ishte mirë që të kishte sa më tepër informacion, ide, vëzhgime, intervista, përvojë nga Gjirokastra. Të kishte një dritare të hapur për vlerat aq të mëdha që ka Berati për të qenë në kurorën e vlerave botërore.

…Që në një kohë sa më të shpejtë dhe ne të themi e më tej të festojmë kurorëzimin e Beratit.


Aherë do të jemi të gjithë FITIMTARË.

Namik Selmani
Pelegrin i ngrirë në akull

Në këto çaste më kujtohet poeti i madh grek: Janis Ricos “O diell mos m’i tha damarët e gjakut, se edhe ti nuk  jeton dot pa mua”.


Këtë verë me vapë natyrale e zheg politik asnjë rresht nuk kam shkruar e botuar.


“Ti Elham Pasha nuk po na dukesh nëpër gazeta?!... Kujt i shërben ti?”,  më thotë një miku im i vjetër, militant i thekur i së djathtës.


Sigurisht që edhe unë në këtë fushatë politike nuk kam qenë indiferent, pavarësisht se nuk kam botuar asgjë.


“Të falënderoj, or miku im, që heshte me mençuri në këtë fushatë politike”, -i drejtohej një senator amerikan i asaj kohe Ernest  Heminguejt të famshëm dhe më poshtë vazhdonte:


“Tani që ne morëm pushtetin, kemi shumë nevojë për kritikën tënde publiçistike”.


Vapë natyrale dhe zheg politik, herë peligrin dhe herë personazh i shumë  ftesave politike, të paktën në Urën  Vajgurore, Kutalli e Tërpan.


Peligrin dhe i ftuar nga e majta dhe herë nga e djathta . Ftesa dhe buzëqeshje politike veçanërisht nga e majta. Shumë ftesa nuk i refuzova, pavarësisht se ato kishin apo kërkonin një “faturë”. Ka një luftë midis të qenit individ i pavarur dhe njeri politik. Në kinemanë e Urës Vajgurore socialistët hapnin fushatën e deputetit Luan Memushi. Kandidati shoqërohej nga Gramoz Ruçi, Erion Braçe, Fadil Nasufi, Pelivan Shatri, Agim Bregu e shumë të tjerë.


“Unë dhe Luani jemi rritur vetëm me dhallë..., por sot unë dhe ai ndryshojmë shumë. Luan Memushi është shkencëtar, kurse unë nuk u bëra dot  dot shkencëtar si ai”, tha Gramoz Ruçi në prezantimin e kandidatit për  bashkëkrahinorin e tij. Vura re se njerëzit në sallë duartrokitën furishëm, kur Ruçi përmendi dhallën. “Shkenca Memushjane”u dukej jo fort xigëlluese... Ndoshta dhalla ishte nxitëse për këta  njerëz. Dhe unë bashkohem me idenë e “dhallës” se socialsitët për Urën Vajgurore qenë vetëm smog, minë dhe pak “dhallë dhie”. Trishtuese kur popullit i serviret kaq dhallë dhe ujë lumi dhe ai e pranon me kënaqësi. Ende po na mbyt demagogjia e bardhë e dhallës politike. Ç’fatkeqësi?!... Pas hapjes së fushatës një drekë madhështore, për shumë  të zgjedhur nga zona e Kutallisë, Urës Vajgurore e më gjerë.

Midis këtyre të zgjedhurve isha dhe unë. Nuk e paragjykova këtë drekë politike. “Të hëngsha  drekën”, do të thoshte Balil Gjini në këtë rast. Të gjithë ne quheshim  miqtë e Luan Memushit. Një numër të ftuarish më shikonin me kënaqësi


“U palos  dhe Elham Pasha në anën e socialistëve”, u shpreh dikush. Vura re se shumë drejtorë shkollash u ulën në dy anët e “VIP-ave” Ata s’ngopeshin së pari “dhëndërrin” e kësaj dreke politike, Luan Memushin. Milintatizmi shkriu çdo vlerë  tjetër të tyre. Unë u ula nga dera dhe në qoftë se nuk do të na gjente një karrige dikush, mund të mbeteshim jashtë.


Dolli dhe këngë politike. Çdo autoritet duhet të ngrinte një dolli. Fadil Nasufi këndoi një këngë popullore lirike, kurse Pelivan Shatri ngriti dolli me dekor labërie. Çuditërisht ai më gjeti mua në dolli, pasi u sigurua  nga kryetari i PS-së së Urës Vajgurore, se unë isha i ftuar në atë drekë vetëm si publiçist. Në këtë mjedis ngrënie e qejfi u shfaq pak habi dhe heshtje. Përveç Luan Memushit, personazhet e tjera beratase më njihnin. Shumë dinin dhe dy shkrimet e mia kritikë në adresë të zotit Pelivan Shatri. Ndoqa pikë për pikë dollinë e tij me dekor e surealizma socialsitësh.


Rituali i dollisë kërkonte që unë të gjeja një tjetër personazh në atë atmosferë. E theva “kanunin” e kësaj dollie dhe iu drejtova Luan Memushit, jo me dolli, por duke i dhuruar një nga librat e mi. Ai në ballë dhe unë te dera e kësaj balloje politike.


 “Cila Vokopolë, e fushës apo e malit?...”, e pyeti Memushi, kur mori në dorë librin tim për vendlindjen. Fadil Nasufi dhe Agim Bregu i bën biografinë time publiçistike. Në fund të drekës Luan Memushi më thotë:


“Shokët më folën shumë fjalë të mira për ty. Edhe unë të uroj suksese!...”, duke më bërë vërejtje përse nuk jam njohur edhe me të.


Mbas dollisë shumë njerëz më buzëqeshën, veçanërisht partneri im i dollisë z. Pelivan Shatri. Kuptova se “inatet” tona kishin shkrirë.


Ato u shuan publikisht. Si publiçist kisha fituar unë, por dhe dollia e Shatrit tregoi një kulturë të re politike për vetë kryetarin e qarkut. Mbas kësaj dollie  grupi lab, i ardhur posaçërisht  në këtë batërdi politike, këndoi një këngë polifonike, që i kushtohej Luan Memushit: 

“Na dëgjoni këngën tonë, 

për këtë bir të Labërisë,

 për ministrin e Arsimit,

 burrë i shquar i Shqipërisë.” 

Dhe menjëherë grupi popullor i Urës Vajgurore i përgjigjet me avazin myzeqar.

“Pa shikoni Urën tonë, 

që po ecën në  udhën e mbarë.

Po ndërtohet pa u ndalur 

me Agim Bregun kryetar”.

Pra,  për secilin nga këta dy njerëz, pushteti socialist u ngriti kultin edhe në këngë. Për çfarë kulti mund të flitet më tej? Për tetë vjet pushtet, disa krijuan monarkinë e grupeve...


“Oo, sa më dhembin plagët kur njeriu të shtyp me votën e popullit”, shkruan i famshmi Uitman.


Mbas këngëve duartrokitje për dekor, por shumica për servilizëm të tejskajshëm. Narcizëm dhe mjergull errësire. Jo të  gjithë ishin isua e këtyre këngëve kult, edhe nga radhët e socialistëve. Më në fund e mori fjalën  Erion Braçe. Fjalimi i tij qe vetëm nostalgjik.


“Nuk është fjala këtu për humbjen e një farë Erion Braçe, por me çdo kusht të mbrojmë e t’i japim fitoren PS-së... E vetmja forcë që do ta çojë përpara Shqipërinë” tha ai. “Shtrëngoni radhët rreth Luan Memushit! E në humbet Erioni, nuk është punë e madhe”, vazhdoi më tej Erion Braçe.


Sytë e njomëzuar i  tregonin egërsi dhe superioritet mbi çdo njeri. Kulti i tij kapërcente çdo kufi.


Jo të gjithë e pëlqyen elegjinë e tij politike, por mua më bëri më shumë përshtypje veshja e tij në atë “ballo”. Një bluzë surealiste dhe pantallona të grisura.


3 korrik. Natyrisht një ditë e rëndësishme për qytetarët. Dikush kërkon ndryshimin e progresin, dikush jetëgjatësinë me shumë fitime. Në një nga qendrat e votimit të “Barrikadës”, në Berat, ku kam dhe vendbanimin e ligjëruar, shkoj familjarisht për të votuar.


U befasova  që emri im ishte zhdukur nga listat e votuesve. Kjo është dhuna që i bëhet sot njeriut shqiptar!?... Komisionerët ngrinin supet. Nuk ishte “dora” e tyre, por e dikujt tjetër...


Kujt mund  t’i bënte keq vota ime, Erion Braçes, Luli Agalliut, Lefter Maliqit apo Dritan Haznedarit?


Vetja më dukej si pinguin i ngrirë, në sfonde. Unë në atë “portë lirie” s’isha as peligrin as dasmor, por njeri me plot të drejta ligjore e morale. Ç’fatkeqësi, jo për mua, por për demokracinë që ende ushqehet me biografi dhe jo me liri e ligje. Bashkë me time shoqe u ula në një lokal. Kafeja më dukej zeher. 


Ditë mbas 3 korrikut. Kudo vapë e murrme. Kam dy ditë që jam peligrin i vendlindjes. Një vetmi absolute  dhe çlirim i plotë. Për dy orë kam  përshkuar kanionët e famshme të Shkozës së Bardhë. Shumë toponime  të saj i kam përfshirë edhe në librin për Vokopolën. Natyrë narciste pa munguar freskia dhe shlodhja shpirtërore. Jam në vendin e quajtur Ura e Baba Shahinit, midis Vokopolës dhe Çorrogjafit. Papritur në atë shteg pylli, lumi e shkëmbi, dëgjoj dy zëra të njohur. Janë bashkëfshatarët e mi Namik Balliu dhe Bekim Gorrani, i pari mësues dhe këshilltar i komunës së Tërpanit, ndërsa  i dyti kryetar i Partisë Socialiste për Vokopolën. Ata janë dy nga miqtë e vjetër socialistë të Luan Memushit. Ishin ftuar në drekën e fitores së tij në një nga lokalet e Urës Vajgurore, afër shtëpisë sime.


-Ç’bën këtu?- më thotë Namiku.


-Po pres Balil Gjinin,- gënjeva unë. Në fakt shkrimtari në fjalë preferon shumë këtë peizazh kanonian, veçanërisht kur vjen në Çorogjaf për pushime. Ndoshta këtë verë Balili ka ardhur para meje.


-Ju jeni të krisur...-tha përsëri Namiku duke ditur “vizitën” tonë në këto anë.


-Ne dimë se, edhe ti je i ftuar në darkën e fitores së profesorit,-ndërhyri Bekimi.


-Jo,- thashë unë.- Ftesa u takon juve që i dhatë fitoren. Vota ime është ende e burgosur.


U ndava miqësisht me bashkëfshatarët e mi socialistë, që shkonin në dasmën e madhe të Luan Memushit. Sigurisht, në atë drekë ishin të ftuar dhe shumë mësuesë e drejtorë shkollash që bënë harram edhe gjumin për fitoren e Memushit. Kjo është e drejta e tyre dhe s’paragjykoj askënd. Përsëri nëpër shkrepat e kanionëve të Shkozës  së Bardhë. Vetmi... Kudo peizazhe mahnitëse edhe për mua që jam rritur në këto horizonte. Filmoj... Dua edhe unë të hap, një ekspozitë fotografike, pavarësisht se 3 korriku më ktheu  në pinguin të ngrirë pas kutisë së votimit.

Elham Pasha

Jim Morrison - 

Intervistë me Vetveten.

Besoj intervista është një formë e re artistike. Besoj intervista me vetveten është thelbi i krijimit. Duke pyetur vetveten dhe duke u përpjekur të gjesh përgjigje. Shkrimtari i përgjigjet njëkohësisht një radhe të pashpjegueshme më parë pyetjesh. Njësoj si të përgjigjesh ndaj pyetjeve në rolin e një dëshmitari. Kjo hapësirë e çuditshme ku përpiqesh të saktësosh diçka që ka ndodhur në të shkuarën dhe njëkohësisht duke u përpjekur sinqerisht të kujtosh çfarë ishe duke u përpjekur të bësh. Do ta quaja lojë-kryq ose më sakt ushtrim-mendor. Një intervistë të jep një mundësi të kundërshtosh mendjen tënde me pyetje, çka për mendimin tim, është edhe vetë thelbi i artit në përgjithësi. Një intervistë njëkohësisht të jep mundësi të përpiqesh të eleminosh të gjitha këto hapësira ndjenjash brenda ndërgjegjes sate. Duke të bërë qartësisht të shpjegueshëm, ekzaktësisht të saktë drejt e në pikën e duhur, mmm... jo dhjeraman, do të thoja. Forma e intervistës mbart në vetvete pararojën (avangardën) e dëshmisë, debatit dhe lojë-kryqit të ushtrimit-mendor. Në qoftë se në intervistë ti thua (nënkupto: dëshmon, debaton, ushtron), diçka, dije, pra, se nuk mundesh ta tërheqësh më mbas. Do të jetë tepër vonë. Si të thuash intervista është një moment vendimtar ekzisten-cialist.


Jam i mbërthyer tërësisht në lojën e artit dhe letërsisë. Heronjtë e mi janë artistët dhe shkrimtarët. Gjithmonë kam dashur të shkruaj. Por njëkohësisht kam konstatuar se nuk është mirë që gjithmonë dora të rrëmbejë penën dhe të fillojë të lëvrijë mbi fletën e bardhë pa patur të bëjë me mua vërtetësisht. Si të thuash duhet eliminuar shkrimi (nënkupto: krijimi) automatik. Por kjo dukuri asnjëherë nuk ka ndodhur tek unë.Natyrisht, kam shkruar disa poezi. Dikur, në klasë të pestë a të gjashtë fillore, shkrova poezinë “The Pony Express” që është edhe poezia ime e parë. Më tej në shkollë të mesme shkrova “Horse Latitudes” poezi në formë ballade. Më kujtohet gjatë periudhës së shkollës së mesme e më tej kam mbajtur vazhdimisht shënime, fletë ditari, dorëshkrime, etj, të cilat në kohën kur e braktisa shkollën, për arsye idiote, më saktë pa asnjë arsye të veçantë, i hodha të gjitha. I kisha mbajtur ato fletore prej një kohe të gjatë. Kisha shkruar ndër to përgjatë netëve të njëpasnjëshme pambarim. Por po qe se nuk do t’i kisha hedhur, asnjëherë më mbas nuk do të kisha shkruar diçka origjinale.  Sepse ato nuk ishin gjë tjetër veçse grumbullim mendimesh (idesh) nga gjërat që kisha lexuar ose dëgjuar përgjatë përvojës sime jetësore. Si të thuash ishin kopje iluzive të kësaj përvoje. Besoj sinqerisht se po qe se nuk do t’i kisha hedhur të gjitha, asnjëherë nuk do të isha individ i lirë.


Dëgjoni, kam idenë se poezia e vërtetë nuk përpiqet të thotë (ose deklamojë) diçka.  Ajo thjesht të jepë çelsin e mundësive (ose përz-gjedhjeve). Të hapë të gjitha portat. Ti mund të hysh në cilëndo portë prej tyre që e ke të hapur pëpara vetes dhe që e shikon të arsyeshme. Dhe është kjo besoj arsyeja e vetme që arti poetik ka kaq shumë vlera për mua sepse të drejton drejt përjetësisë. Si të thuash është i përjetshëm. Për aq kohë sa njerëzimi do të ekzistojë do të ketë fjalë dhe kombinime artistike fjalësh. Asgjë tjetër nuk mundet të mbijetojë kundrejt shkatërrimit total (holocaust) përveç poezisë, vargjeve dhe këngëve. Asnjë njeri nuk mundet të mbaj përmendësh në memorjen e tij një roman të plotë fjalë për fjalë. Asnjë njeri nuk mundet të mbaj përmendësh detaj për detaj sekuenca nga një film i plotë. Asnjë njeri nuk mundet të transformojë nga ana materiale në idealistike dhe ta mbarti copë mbi copë ose imazh mbi imazh, në memorjen e tij një skulpturë apo pikturë. Por për aq kohë sa  njerëzimi do të ekzistojë, atëherë do të kemi vazhdimisht këngë dhe poezi. Në qoftë se poezitë dhe këngët e mia kanë përcjellë tek ju diçka (ose gjithçka), ka ndodhur pikërisht sepse kanë transmetuar tek njerëz të ndryshëm reflektimin e kufijve të rrugëve që pikërisht ata kanë parë dhe thellësisht ndier të pasqyruara në to.

Jim Morrison - Një poet modern amerikan (Biografi)
Los Angeles, 1969 - ’71

James Douglas Morrison u lind në 8 dhjetor 1943 në Melbourne, Florida. Vdiq në menyrë misteroze ( ndoshta infarkt-zemre) në banjën e dhomës së hotelit të tij në Paris, Francë më 3 korrik 1971. Eshtrat e tij prehen pranë varrit të Balzakut dhe shumë shkrimtarëve të tjerë. Përgjatë kësaj periudhe jetësore të rrufeshme prej njëzet e shtatë vjetësh, Jim Morrison e ka transformuar vetveten nga brilant e rrebel student në lëvizjet demokratike, në poet e këngë-autor origjinal, nga këngëtar legjendar rock n’ rroll sharmant , në film prodhues dhe shkrimtar endacak. Jim ishte një artist avangardist në kërkim të pandërprerë. Rregjistroi shtat albume muzikore së bashku me grupin e tij The Doors ku pjesën më të madhe të këngëve i shkroi vet. Prodhoi dy filma të nderuara me çmime në atë kohë. Regjistroi në studio poezi të cilat më tej i publikoi në tre botime të ndryshme poetike. Si dhe padyshim imazhi i tij si legjendë roku kaptoi gjithandej kufijt e mbarë botës perëndimore. Finesa (ose kualiteti) i jetës artistike të këtij artisti të gjithanshëm ngelen shkrimet e tij. Në verën e vitit 1971, pak kohë para se të vdiste, kishte shkruar më tepër se gjashqind faqe me poezi, epigrame, lirika, ese, tregime dhe skenarë filmash. Për të poezia ishte një rrugë drejt prakticitetit dhe perfektshmërisë jetësore. Si e tillë pjesa më e madhe e këtyre vargjeve janë shkruar nëpër blloqet dhe fletorkat e tij të shënimeve personale, nëpër aeroporte, nëpër autostradat gjigande të Amerikës, në turnetë e muzikës në Europë, pas skene, në bregdet lindje-perëndim, hotele, bare, restorante, taksi, gjithandej. Shumë prej tyre ngelën madje edhe të papërfunduara dhe papërpunuara si pasoj e vdekjes së parakohëshme të këtij poeti modern amerikan sikurse edhe një zëri të gjithë e kanë cilësuar.

Jim Morrison - Buqetë Poetike

Hapja e valixhes
Moment i Lirisë së ngujuar

kur mendja hapet dhe

gjithësi e pafund’ shfaqet

dhe shpirti është lëshuar të endet

shkëlqime dhe të ngatërruara kërkime

këtu dhe atje për mësues dhe shokë

Moment i Lirisë
si i burgosuri

përpëlitje qepallash nën Diell

si insekt mole

nga vrima e tij

udhëtimi i parë i një fëmije

larg prej shtëpie

Ky Moment i Magjishëm Lirie.

I ikur në udhëtime
Buri i ikur jashtë, në udhëtimet pafund të anijeve,

T’i shpëtoj mëkatit dhe thëthirrës të qyteteve,

vështrues i kërthizës së yjeve të mëngjesit,

nga kuverta e anijes gjer në shpinë,

kryq ekuatorit dhe interpreton rituale 

që qartësojnë nën fokus vdekjen,

të rrezikshmen njohje,

që i jep një raport të ri të shkuarës.

Të ndihesh në rrethina të ç’djallimit të

ritualeve të së shkuarës,

të presësh, ose kërkosh burrërimin

nën influencën e armës, instruktimin

e vrasjes së fëmijërisë më tej, 

i pavetëdijshëm,

për një moment... 
Udhëkryqet
Udhëkryqet :

vende ku fantazmat

jetojnë të vidhen në

veshët e udhëtarëve

duke i bërë kureshtarë

për fatet e tyre.

Autostop pijesh :

“ U thërras përsëri në errësirë

Zotave të fshehur në gjak”.

- Hej si na thërret neve ?

Ti e di çmimin tonë.

Ai asnjëherë nuk ndryshon.

Vdekja jote do të jap jetë

dhe do të çlirojë ty nga

mizerabiliteti i fatit të vërtetë.

Por është tepër vonë.

- Po qe se të shoh përsëri

dhe flasë me ty dhe eci me ty,

nën shoqerinë tënde,

dhe pij mushtin e ajkës së kazanit

të bisedave të tua

thashë :

- Të riskoj ndryshkjen e shpirtit.

Të arrij për një moment

të grabis monedhat e floririt

në hambarin e anijes së piratëve

e të vendosem diku përgjithmonë

në lavdinë e pleqërisë.

- Si fytyra e të vendosurve diku

kurva helmonjëse dhe pijesh

fitore të përskuqura ushtarësh,

gjithsesi me triumfe dhe helmeta të çara,

lëkundëshëm nëpër karrocat paralitike,

drejt pragut të rrugës së shenjtë.

(drita e çakmakut)

- Atëherë miku im më tej,

A mundesh ta përqeshësh vetveten ?!

- Jo.

- Shpejtë zërat tanë duhet të bëhen Një,

ose 1-shi duhet nga skena të largohet.

Kuaj tropikalë
Deku i poshtëm i anijes 

po digjet.

Stalla po merr fund

Fermerët rendin përjashta

Me kova uji ndër duar

Lëkura e kuajve po piqet.

Ata shqelmojnë muret e stallës,

( tmerri në sytë e kuajve

mundet të shqyej ose

përmbyti krejt qiellin.)

Flokë dëbore filluan mbi 

ata, prej përallës të bien,

sirenat e këmbanoreve

zhurmonin në majat e direkëve.

Shumë prej dëshmitarëve 

e kanë të vështirë,

të përshkruajnë detarët

posht flakëve në hambarë.

Deku po jepte shpirt nën flakë,

koha erdhi anijen për të braktisur.

Tashmë poshtë thellsisë së detit

buzëqeshje të dëshpëruara flluskonin

nëpër ajrin e ftohtë të natës 

së shqetësuar.

Korridore tropikale

Thesare tropikale

çfarë na ka prurë kaq larg

prej të ngrohtit ekuator ?!

Tashmë që kemi nevojë për diçka

diçka krejt të re

ndërsa gjithçka tjetër po mbytet

mundet të kalërojmë gjithçka, 

ndër sytë e kuajve,

t’i bëjmë ata të qajnë,

t’i vëmë veçse në gjumë.

Shqipëroi Flurans Ilia - F l u r k a

Mustafa Janina 

i treti në shtatë breza
Thonë se koha është mjeku më i mirë për shërimin e plagëve. Por ka plagë e plagë. Ka plagë si ato që zënë kore dhe me kalimin e viteve i mbulon pluhuri i harresës, vjen një ditë që nuk kujtohen se nuk të ngacmojnë. Ka edhe plagë, që jo vetëm vitet, por as dekadat, nuk i shlyejnë dhimbjet që kujtesa i shoqëron me një ofshamë. Këto janë plagë shpirti, i përjeton çdo familje.


Plagët e shpirtit qëndrojnë aty, janë të përjetshme. Janë si ylli i pashuar i galaktikës sonë, që herë shfaqet afër e herë largohet, por asnjëherë nuk shuhet. Sigurisht ky yll mbetet i pashuar për ata  që e ndienë dhe e përjetuan me dhimbje largimin e tij.


Një yll i tillë u largua nga një familje beratase e shpërngulur në Tiranë që nga viti  1997.


14 maj 2005. Lajmi “Mustafai vdiq” u përhap në Tiranë, jehoi në Berat, Lushnje, Elbasan, Korçë e Shkodër, e mësoi në Itali e dyta nga motrat, në Greqi e kudo ishin shtrirë degët e familjes së tij.


Ceremonia mortore u drejtua nga ish- myftiu i Beratit, Qeramudin  Durdia, ardhur posaçërisht nga Berati bashkë me të tjerë.


Për nga pjesëmarrja, organizimi tepër cilësor e tepër dinjitoz,  ceremonia ishte madhështore. Kishin ardhur nga të gjithë qytetet që u përmendën më sipër. Kur u ndanë kafetë, sipas zakonit, pjesëmarësit, duke ngushëlluar familjarët, u drejtoheshin dhe me “urimin” tradicional: “Rrofshi dhe e kujtofshi përjetë”.


Do ta kujtojnë dhe s’kanë për ta harruar kurrrë Drita, bashkëshortja e tij dinjitoze, as familjarisht fëmijtë e tij: Edi  me Eglën, Dini me Ketën, pa përjashtuar motrat bashkë me fëmijët e tyre dhe ata të vëllait. Nuk ka për ta harruar si plagë shpirti edhe autori i këtij shkrimi që, si gjithmonë, edhe në 29 janarin e këtij viti nuk harroi t’i uronte 75-vjetorin e lindjes. Ishin afërsisht moshatarë, me gjashtë muaj diferencë. Nuk ishin vëllezër, por ishin si vëllezër.


Prindërit e tyre me mbiemra të ndryshëm, ishin vëllezër prej një nëne e një babe.


Unë, autori i këtij shkrimi, më 14 maj u bëra pjesë e fatkeqësisë familjare që  goditi familjen Janina në Tiranë. Me vdekjen e Mustafajt unë humba njeriun shumë të afërt të gjakut, humba mikun, humba shokun  me të cilin thurnim ëndrrat më të bukura të rinisë për të ardhmen premtuese. Për më shumë se gjashtëdhjetë vjet, mbasi u njoha, nuk ia gjeta sozinë në të gjithë fisin tonë.


Niri e thërrisnin, Viço më thërriste. U lidhën për herë të parë që kur ishim dhjetë vjeç me pantallona të shkurtëra.


E kisha zili se ai gëzonte cilësi që unë nuk arrija ta sfidoja. Ishte shumë i shkathët e i guximshëm.


Si harrakat që ishte, s’e kishte për gjë të kapërcente nga një mur te tjetri; nga muri i shtëpisë së vet, tek oborri i Naçes (Hysnijes, bashkëshortja e Hajri Dhelprës së parë), që andej në oborrin e xhaxhait të tij, Ymerit, ku sa hap e mbyll sytë e gjeje në  majë të mënit, 20 e ca  metër i lartë. Këtë harrakat të vogël (krejt ndryshe nga ai i viteve të pjekurisë), gjithë ditën do ta gjeje duke notuar në ujët e remës që përshkonte lagjen. Atje ku kishte disa çarqe. Çarku që ujiste bostanin e Dane beut, çarku që ujiste jonxhën e xhaxha Ymerit, çarku që, nëpërmjet kavallit, vaditej bahçeja e Selfo Karemanit e kështu me radhë. Gjatë verës Niri i kalonte pushimet në fshat ku shoqëronte të atin, Hajredinin, që kryesisht merrej me administrimin e pronave. Për këtë arsye që atëherë Niri njihte pronat në fshatrat Pobrat, Protoduar, po sidomos në Ngurrëz të vogël te konakët dhe në Kasëmbejan, trashëguar  bashkarisht nga katër vëllezërit, bijë të Emin efendi Janinës, apo Tahirat Mydirit, siç njihej zyrtarisht, në prefekturën e Beratit dhe të Vlorës nga vilajeti i Janinës.


Niri, personazhi i këtij shkrimi, ishte shumë praktik dhe që në  të ri hiqej si një bujk me përvojë. Dinte me saktësi, sipas stinëve, periudhën   e mbjelljes së drithërave, atë të vegjetimit, të pjekjes dhe të korrjes.  Njihte llojet e tyre, si grurë halëzi, grurë i llojit tevere, kuaderno, etj.etj. Madje edhe veçoritë e secilit lloj. Njihte llojet e frutave dhe perimeve, emrat shkencorë të tyre, dinte periudhën e lulëzimit dhe të prodhimtarisë së tyre. A thua se ishte i prerë për t’u bërë agronom. Por jo. Ndonëse e mbylli karrierën e vet e doli në pension në shkollën e mesme ekonomike -bujqësore në Berat, ai kujtohet nga kolegët dhe nxënësit si një nga mësuesit e lëndëve të përpikta. Metodist, i pasionuar në lëndën e matematikës, por sidomos në fizikë.


Origjina dhe mjedisi familjar


Mustafa Hajredin Janina, personazh i këtij shkrimi, është i vetmi  në të gjithë fisin që mban emrin e paraardhësve.


Sipas të dhënave nga të parët e fisit si dhe nga konkluzionet e studiuesit Vexhi Buharaja, në pemën gjeneallogjike të familjes, që nga gjashtë breza paraardhës, në mënyrë të alternuar përmenden tre kryefamiljarë me emrin Mustafa Janina. I pari i përket shekullit XVII. Ishte i ati i Emin Sheh Janinës, i mbiquajtur Emini i Zonjës, kadi në Janinë. Nga martesa në Janinë i lindi një djalë që njihet me emrin Ebu Beqir Sami.


Kur Emini i Zonjës u transferua në Stamboll me detyrën kadi, gruaja bashkë me djalin mbetën në Janinë përgjithmonë. Kadiu në Stamboll u martua me Xhullën dhe lindën dy fëmijë: Halitin dhe Remzien.


Më vonë  Ebu Beqiri Samiu i Janinës, kur u rrit, u martua me një vajzë nga Janina, Hatixhe e quanin.


Nga kjo martesë lindën tre djem: (Mehmet) Emin Janina, tahirad mydir i Beratit, Mustafa Sami Janina (Mustafai i dytë 1860-1917), kajmekam në Samatraq dhe Zenel Abedin Janina. Emini dhe Zeneli u vendosën në Berat, kurse Mustafai i dytë, që mbeti andej, do të përtëritej si Mustafa i tretë në Berat, nga martesa e Hajredinit me Hatixhenë.


Mustafai i tretë ose më saktë Mustafa Hajredin Janina u lind në Berat në 29 janar 1930. Siç del nga origjina familjare ai rrjedh nga një familje me tradita intelektuale. Gjyshët si nga nëna dhe nga babai, ishin funksionarë me arsim të lartë të vilajetit të Janinës. Në familjen e tyre fliteshin tri gjuhë: turqisht, greqisht edhe shqip. Madje nëna e Mustafait tonë, kishte mësuar në shkollë të mesme në Janinë.  Nuk e përfundoi gjimnazin turk  të Janinës, se mbeti jetime, pa nënë. Kishte kulturë të gjithanshme, sidomos kulturë fetare. Dinte edhe arabisht me  shkrim e lexim. Pas martesës me Hajredinin u lindën katër vajza e dy djem: Minireja, martuar me normalistin, mësuesin e merituar Hysen Dervishi nga Lushnja; Asija, martuar  me Dr. Tefik Sykja, inxhinier kimist nga Shkodra; Advija, martuar me arsimtarin Nexhat Hydi, me kulturë austriake, pinjoll i njërës prej familjeve fisnike të Elbasanit dhe Memineti martuar në Korçë me ekonomistin Qemal Hyso. Mustafai, fëmija i katërt pas tri motrave, u martua me Dritën nga familja Osmani në Shkodër dhe më i vogli i fëmijëve Ridvani u martua me Gerardinën... Kumbora nga Berati.


Meqënëse i ati i Mustafait merrej kryesisht me administrimin e pronave dhe pjesën  më të madhe të kohës e kalonte në fshat, përgjegjësia për rritjen dhe edukimin e fëmijëve e ka patur kryesisht nëna e tyre, teze Hatixheja, si i thërrisnim ne.


Teze Hatixheja me kulturën e saj, me formimin e përgjithshëm fitoi respektin e fëmijëve si nënë, më vonë edhe si gjyshe. Ajo ishte shumë e përkushtuar ndaj fesë islame.


Ishte kjo një arsye më shumë që konsolidoi dhe e ruajti gjatë  tre brezash miqësinë  familjare me familjen Durdia. Filloi me mulla Neim Durdinë, pastaj me hafëz Mehmet Durdinë dhe vazhdon  me ish-myftiun e Beratit, të nderuarin Qeramudin Durdia. Kishte miqësi me familjen e Hajri Dhelprës. Ajo (teze Hatixheja) kishte hyrje-dalje me Lalinur hanëmin, nëna e Myqerem  Janinës (familje pashallarësh), por edhe me Zonjën Fiqirete, diplomuar për rrobaqepësi  në Itali, grua me kulturë edhe evropiane, bashkëshorte e oficerit  madhor me akademi ushtarake, z. Syrja Borshi (Shehu).


Gjatë gjithë jetës së saj, për sa kohë ishte në gjendje të mirë shëndetësore, teze Hatixheja nuk la asnjë ditë pa i falur të pesë vaktet. Ajo, ashtu si ia rekomandonte besimi fetar, respektonte pa dallim të gjithë banorët e lagjes, prandaj gëzonte respektin e tyre.


Pas vdekjes së bashkëshortit të saj, përgjegjësia e familjes i ra Mustafait, si më i madhi ndër dy vëllezërit. Ai duhej të siguronte harmoninë në familje. Për problemet kyçe të familjes atij i takonte të thoshte fjalën e fundit. Ishte i qetë, nuk rrëmbehej, gjykonte me urtësi, prandaj fjala e tij zinte vend. Nga ana tjetër ishte   shembull i sakrificës për plotësimin e nevojave të familjes.


Nuk mund të harrohen radhët e Mustafajt nëpër dyqanet ushqimorë, sidomos në dyqanet e bulmetit çdo ditë, dimër e verë, për të siguruar një shishe kos (në ato vite konsiderohej privilegj), ushqim i domosdoshëm për nënën e vet.


“Uratat e nënës së vet kanë për ta zënë Mustafanë”, thoshin më të vjetrit e atyre viteve. Dhe vërtet, Mustafai pati fatin e madh që lidhi jetën me një vajzë shkodrane, me mësuesen e mirënjohur në Berat, zonjën Drita. Pas martesës i dhuroi dy djem “të hairit” si thonë shkodranët, njëri më i mirë se tjetri, njëri më i respektueshëm se tjetri, njëri më i arsimuar se tjetri, inxhinierin e ndërtimit Edi dhe matematikanin e talentuar Dini (Selaudin).


Është meritë e prindërve të tyre, që  veç të tjerash, edhe me shembullin personal, ditën t’i edukojnë më së miri djemtë e tyre. Me këtë rast nuk mund të lë pa  përmendur një veprim të Mustafajt ditën që po varrosej i ati i tij, Hajredini.


Arkivolin po e nxirrnin nga dhoma në oborr. Në njërën anë, në krye, e mbante i vëllai i Hajredinit, Ymeri. Në këtë kohë Mustafaj  i drejtohet Dinit, ende i vogël, pa  mbushur 10 vjeç, me këto fjalë. “Dini, hajde dhe ti pas xhaxhait dhe mbaje këtë arkivol, e ke për detyrë se është gjyshi yt”. Janë çaste mbresëlënëse. Është një veprim që tregon se Mustafai dhe në çaste  të një dhimbje të madhe shpirtërore, gjente mënyra për edukimin e fëmijëve me ndjenjën e respektit për njeriun, kësaj radhe gjatë një ceremonie mortore.


 Vëmendje të veçantë i ka kushtuar edukimit të djemve me ndjenjën e punës. Që kur djemtë ishin në shkollën e mesme, gjatë pushimeve të verës, i punësonte në ndonjë ndërmarrje të qytetit.


Çdo njeri është një botë më vete, me plot ngjarje e të papritura, me një det ndjenjash tallaz-tallaz si valët e detit. Por te Mustafai të mahnit urtësia dhe largpamësia e tij.


I shkruaj këto rreshta, copëza kujtimesh nga jeta e tij, për dy arsye:


E para, për kënaqësinë time, sepse duke shkruar këto, përjetoj çaste ripërtëritjeje. Më duket sikur Mustafanë e kam edhe tani në krah dhe sikurse 50 vjet më parë, sapo u ndava prej tij, një portë më përpara shtëpisë ku banoj sot.


E dyta, si kujtesë për brezat që vijnë, kur Mustafai për ata do të jetë bërë stërgjysh dhe do të kujtohet prej tyre me admirim e respekt të merituar.

***


Një koleg i Mustafait, i shkollës ekonomike bujqësore, që nuk mundi të vinte në Tiranë për të marrë pjesë në varrimin e tij, kur e takova mbas disa ditësh, mbasi  më ngushëlloi, shtoi: “Kam punuar 15 vjet me Mustafanë në një shkollë (ishte fjala për në  Ekonominë Bujqësore), por mund të them: “Mustafai ka qenë njeri i mirë”. M’u bë qejfi. Gjithnjë i kam vlerësuar mendimet e intelektualit V.P., koleg  Mustafait. Ai është i thellë në mendime dhe prandaj e përktheva togfjalëshin “njeri i urtë” me togfjalëshin “i mençur dhe humanist”. Dhe vërtet i tillë  ka qenë. Tepër njerëzor, tolerant, por  edhe këmbëngulës, me shumë takt pa lënduar askënd, kur  i është dashur të shpjerë deri në fund mendimet e veta.


Me shumë urtësi refuzonte një ofertë që nuk e pëlqente. Në familjen time kujtohet gati për ditë një shprehje e Mustafait, përdorur gjatë një dreke në familjen time, kur banoja në Tiranë.


Kur ime shoqe e pyeti se mos gjella kishte pak kripë, ai u përgjigj: “S’ka gjë, se po marr pak djathë sa për kripë”.

Që atëherë e deri sot kjo shprehje e Mustafait është e pranishme çdo ditë në tryezën tonë. Kjo na jep edhe kënaqësinë që ta kemi “prezent” çdo ditë Muçin tonë.

Arsimimi, karriera në arsim


Maturant i vitit 1949 në shkollën pedagogjike të Beratit, Mustafa Janina kujtohet nga shoqet dhe shokët e klasës si nxënësi më i mirë pas Virion Kolës. Shquhej në lëndët e përpikta:  në matematikë dhe sidomos në fizikë. Njihte mirë edhe metodikat.


Çdo vit shkollor pedagogjikja e Beratit ka nxjerrë nxënës shumë të mirë. Ndër të dalluarit e viteve të ndryshëm kishte nga ata që pasioni për matematikën i bashkoi dhe forcoi lidhjet ndërmjet tyre. Kështu ka ndodhur me Mustafa Janinën, Andon Sinjarin, Sami Dardhën, apo të talentuarin Flamur Nallbani, të cilët edhe pse nuk patën fatin të ndiqnin studimet e larta si studentë të rregullt, përfunduan (si autodidakt) me korrespondencë Institutin e Lartë Pedagogjik, ndërsa Andon Sinjari përfundoi Universitetin e Tiranës dhe arriti deri Pedagog në Filialin e UT në Berat.


Këta nuk ishin të talentuar vetëm në matematikë e fizikë por ishin mjeshtra, metodistë në mësimdhënie se kryemjeshtra kanë qenë  edhe ata që i mësuan këta të rinj të asaj kohe në shkollën pedagogjike.


Mustafai e filloi karrierën e vet në vitin 1949 në Skrapar. Punoi atje deri në vitin 1957 si mësues, drejtor i shkollës shtatëvjeçare deri inspektor në seksionin e arsimit të rrethit.


Në vitin 1957 e më pas punoi si mësues e drejtor shkolle në  Roskovec të rrethit të Fierit.


Sipas organizimit të arsimit në ato vite, drejtori i shkollës së qendrës mbulonte disa shkolla fillore në fshatrat përreth.


Mësuesit e shkollave fillore që vareshin nga shkolla shtatëvjeçare që drejtonte Mustafai, më shumë se nga inspektori i rrethit, “i trembeshin” kontrollit të drejtorit. Ai  ishte njohës shumë i mirë i metodikave të lëndëve  të ndryshme. Kur vinte për kontroll përgatitej në përputhje me qëllimin dhe synimet e kontrollit.


“Kujdes kur vjen drejtori për kontroll, se ai vërtet të godet si me pambuk, por “t’i zbërthen brinjët një nga një”, thoshin mësuesit e shkollave fillore.


Në vitin 1960 deri në 1962 ka punuar si inspektor i seksionit të arsimit në rrethin e Beratit, pastaj mësues në shkollën “22 Tetori” dhe nga viti 1969 deri në vitin 1985, kur doli në pension, ka punuar në shkollën e mesme ekonomike-bujqësore” në Berat. Për 15 vjet rresht ka dhënë matematikë e fizikë.


Janë me qindra nxënës që kanë kaluar nëpër  bangat e klasëve ku ai ka dhënë  mësim. Zakonisht nxënësit, kur burrërohen, flasin me respekt për mësuesit e tyre.


Po ka edhe përjashtime. Për ndonjë flasim me superlativë. Një nga këta është mësuesi i mirënjohur Mustafa Janina, me të cilin krenohen ata që kanë qenë nxënës të tij.

Fatmir Berati

EINSTEIN , VIKTORJA BEKÁM  DHE ERUDITË XHEPSHKRETË

Shumëkush, me të lexuar këtë titull, farekrejt natyrshëm, mund të shtrojë, as më shumë as më pak, dy pyetje. E para: ç’lidhje logjike, historike, kulturore, shkencore, farefisnore, etj., etj. mund të ketë i pari me të dytën dhe, gjithaq, e dyta me të tretët; e dyta: përse mbiemri i personalitetit  të parë është  shkruar duke ia respektuar, një me një, veçanësitë grafike të gjuhës së vet, ndërsa emri dhe mbiemri i së dytës janë shkruar ashtu siç, rëndom, shqiptohen ( si dhe shkruhen) prej  mizërisë së fans-ave  ultras të muzikës bashkëkohore (në terma mediatikisht snoboidë : kontemporane) dhe  futbollit.

Në  majë të këtij  stilolapsi dhjetëlekësh, me të cilin po grafis këto rreshta, e kam edhe unë përgjigjen.


Kur gjeniut Albert Einstein, pas zbulimit të teorisë së Tij të famshme të relativitetit, iu kërkua që thelbin e saj ta shpjegonte me anë të një shembulli  të thjeshtëkuptueshëm, ai, pak a shumë, u përgjigj kështu: “Po, ja... ndërsa shkencëtarët, profesorët, mjekët, mësuesit, artistët e vërtetë dhe gjithë eruditët e intelektualët paguhen me një rrogë sa për të mbijetuar, disa sportistë  zulmëmëdhenj e këngëtarë kordëfortë, vetëm për një ndeshje a koncert, paguhen aq sa t’u sigurojnë jetët edhe dhjetë e kusur brezave pas tyre”.

Intermezzo ilustrative

Mu si ajo masa erëkeqe dhe e zhurmshme, që një  garipi lokaliteti i shkrepet të lëshojë mu në mes të pazarit e mexhlisit, ledi  Bekámi, tanimë, Single Spice Girl dhe e shoqja e mitikut të futbollit britobotëror David Beckham, para do kohësh, lëshoi atë gazin zhurmëmadh (por me aromë të parfumosur) mediatike: “Unë nuk kam lexuar asnjë libër në jetën time. Madje, asnjë  kapitull, fletë a faqe libri, për be.” . Ecim më tej: para  capak ditësh, më bie në dorë numri i muajit gusht i një tabloidi ngjyrashumë  përtejatlantikas, në faqen 25 të të cilit, ashtu sexy dhe përndriturazi, e veshur in latest of the latest  fashion, shfaqet  Bekamka, apo Bekamica ( siç do ta thërritnin korçarët). Sipas  kësaj reviste, ajo kryeson  toplist-ën e pareprishëseve më të harbuara ndër  yjicat e showcosmos-it. Përpara blitz-ëve verbues të  paparazzo-ve, ajo, mot á mot,  citohet t’u ketë rrëfyer gazetarëve të etururitur për celebrities’ life style se i prish nja 200 e ca mijë dollarë në vit për garderobën vetjake dhe se harxhi i vitit të parë martesor i paska  kapërcyer të 15 milion kartëmonedhat e blerta. Dhëmbëshëndetshëm, lekurëpërhitur e  syshkëndijues, teksa pozon gjithë finesë e nëntekst, sikur do të shtojë: “As më thoni, pra, përse m’u dashka t’i lodh  syçkat e bukura së lëçituri e ta shtrydh truthin së studiuari kur, me zë, gjinj e vithe si të mitë, mund të korr aq para sa ç’është numri i shkronjave që mund të  ketë lexuar më i shquari  studioz a erudit i globit.?”  No comment ? Eh ! ...

Cekje e lehtë  historike , sa për paralelizëm


Po xhepshkretët ? Ehu, trutë e tyre, ndonëse  dijedeng, mund t’i hanë vetëm qentë. Paret, vetëm  me ca dredhje vithesh, eksibicion gjinjsh e zë ëmbëlosh, bekamicat-lolita dinë si t’i  korrin e ku t’ua futin kokën Qentë nuk i hanë paret, porse qenushkat  ekranoide dhe revistomane ua dinë kimenë.


Atëbotë që  Mozart-i , Van Gogh-u e Balzac-u hiqnin   të fundmen  fijezë të shpirtit, pa asnjë dyshkë në xhep e me borxhe gjer tek maja e flokut , mileti i asohershëm pak ia paskësh patur haberin se ç’thesare pat patur e po humbte. Po sot? Mileti i këndjekohshëm i gjithë dynjasë na zë e turret ngutshëm drejt tamtamit bërritës të neogjenicave duke i ikonëzuar, sa hap e mbyll qepallat. Asfare rëndësi ka për turmat e ekstazuara se sa tru a ndjeshmëri sociale  kanë bekamicat artistomane. Asqë duan t’ia dinë nëse lumin vërshimmadh  të dollarëve  e kthejnë në turbinat e bamirësisë dhe ndihmës, apo e derdhin në oqeanin e thellë e të paanë të luksit kotësisht dhe paturpësisht të shfrenuar. Nuk ua ndien aspak të dinë se kostoja e realizimit të një videoje tri-katërminutëshe të një kënge, në sekuencat e së cilës  një bekamicë  bibliofobe  i  shpërfaq  panumërueshmërisht  herë gjinjtë, vithet e kofshët  e kolme, kushton aq sa, në Etiopi dhe Somali, uria  të zhdukej me gjithë rrënjë e farë. Ose kushton, të themi, sa një Marshallplan i cili do të mund ta bënte, vërtet, Shqipërinë një Zvicër ballkanike.

Intermezzo e dytë, ngushtësisht e lidhur me temën.


Përditë i hasim e takojmë njerëz e miq me kokën  plot e xhepin shkretan. Ulemi për të pirë kafe, por paguajmë gjermançe: secili për hesap të vet. Sepse ( ah , xhepi!) nuk na e mban.

Miku  im  Met, mësues i rrallëshok i gjuhës amtare, ndër shumë të rrallët shqipfolës e shqipshkrues të shkëlqyer e me mendje, shpirt e ide të pamata, numëron ditët  e mbrame të pesëmbëdhjetëditëshit. Mijërat e librave që ka lexuar, në këmbim të parave, i dhanë personalitet e dinjitet. Po kush pyet për to në këto kohë të sodit ? Pare a ke ? Po as rrufjan nuk qënke? Nuk paske as bark të kërcyer a zverk të mbarështuar? As i fortë dhe celebrity për të të hapur udhë nuk je? Rri mënjanë dhe gjerb atë kafen dhe, shiko, sigurohu nëse i ke ato kaçolet e bronzta në xhep për ta paguar . Por, jo! Miku im  i mirë, mendjebukur dhe idekthjellët Met, asqë pendohet për zgjedhjen e vet. Personaliteti dhe dinjiteti janë kamja më krenarisht e çmuar e Tij . Sepse janë një dëshmi e gjallë që provon se ka ende njerëz të mirë e gjykimshëndetshëm.

Si perfundim,


qindra të tjerë eruditë ka ky qytet .Mijëra të tjerë në këtë atdhe  e miliona në botë, fati i mirë i të cilëve  është pikërisht ky: që janë anonimë për turmat e eksituara dhe fans-at histerikë.Të urtët dhe eruditët njihen vetëm e vetëm prej të ngjashmëve si ata. Kjo, jo vetëm u mjafton, por është shumë më tepër se lavdia idiote e idhujve pa tru dhe ikonicave të  lustrafinuara me xixëllitje ekraneske dhe të paketuara në jeshilllëkun dollarik.


Ja, pra, përse  m’u kujtua Einstein-i, emrin e të cilit eruditët e kësaj bote e shkruajnë ashtu siç duhet, dhe Viktorja Bekámi, e cila, po t’i donte librat, do ta meritonte qe emri t’i shkruhej duke ia respektuar, shkronjë për shkronjë.


Sa për eruditët xhepshkretë ... Janë këta, në të vërtetë, ata që mundohen t’ia ndreqin binarët kësaj dynjaje e këtij dynjallëku që vërtiten e rrotullsillen  kaq çmendurisht kundërkahshëm.

Agim   LIKAJ

Mësuesi i nderuar Naun  Pali Maqina

I nxitur nga veprimtaria e këtij mësuesi në ato ç’ka lexova në libër si edhe në librin “Visaret e Kombit” dhe nga ato ç’ka mësova gjatë bisedës me Anestin, djalin e tij arsimtar në pension, nisa të shkruaj potretin e këtij mësuesi për gazetën “Lajmëtari”.
Me dashurinë për njerëzit, punën

Nauni lindi në Berat në 1896 në lagjen Vakëf në një familje me tradita patriotike. Mësimet e para i mori në shkollën e qytetit të lindjes, më vonë vazhdoi normalen në Elbasan, të cilën e përfundoi me rezultate shumë të mira në vitin 1914.


Një vit më vonë emërohet mësues në fshatin Paftal dhe më vonë në Drenovicë. Në këto fshatra punoi me përkushtim duke krijuar miqësi të ngushta me fshatarët, të cilët kishin respekt të veçantë për të.


Periudha ku Nauni shërbente si mësues fshati kishte vështirësi të mëdha ekonomike, këtë krizë e kishte edhe shteti, i cili i kishte lënë shkollat në gjendje të mjerueshme. Nauni me ndihmën e shokëve dhe të miqve në Berat, siguronte librat, dhe mjetet e tjera shkollore për nxënësit. Zakonisht ardhja e tyre në shkollë kthehej në një festë të bukur që ia kishin vënë emrin “Festa e Diturisë”.


Pretendim për nivel cilësor pedagogjik

Në jetën e tij si arsimtar Nauni gjithmonë ka patur pretendime për rritjen e nivelit të tij profesional me qëllim që nga metodat e mësimdhënies të përfitojnë  më shumë nxënësit. Dhe për t’ia arritur këtij qëllimi në shtëpi kishte ngritur bibliotekën ku të binte në sy literatura pedagogjike në disa prej të cilave ai ishte abonuar.


Në mësimdhënie Nauni  iu shmang metodës Herbatiane, e cila binte në kundërshtim me mendimet pedagogjike të rilindësve, sepse ndrydhej personaliteti i fëmijëve. Luftonte anët negative didaktike që ishte formalizmi. Nauni merrte pjesë rregullisht në konferenca arsimore, trajtonte probleme mbi mbarëvajtjen  edukativo-mësimore me qëllim që shkolla të shërbente sa më shumë e më mirë kombit. Nauni kishte shumë  ide të përparuara për rolin e shkollës, siç ishte lidhja e teorisë me praktikën, e shkollës me jetën, e përdorimit të mjeteve didaktike dhe kundër tradicionalizmit mesjetar i të  mësuarit mekanik. Gjatë punës në Drenovicë Nauni hartoi një tekst gjeografie për nxënësit.


Nuk e këndoi “Xhovinenca”


Fashistët italianë bënë përpjekje të mëdha dhe të vazhdueshme për  fashitistimin e shkollës shqipe. Me porosi të veçanta nga lart kërkohej që nxënësve t’u mësoheshin vjershat dhe këngët fashiste,  siç ishte “Xhovinenca”. Mësues Nauni, ashtu si disa të tjerë patriotë, të brumosur me ideale atdhetare, e sabotuan këtë dhe në vend të tyre u mësonin nxënësve këngën e flamurit, të Skëndërbeut, të Ismail Qemalit, të Vlorës e të tjera këngë patriotike.


Nauni duke patur edhe talent në krijimtari për prozë, poezi dhe këngë, e shfrytëzoi këtë në mënyrë që të përfitojnë nxënësit. Përgatit tekste të thjeshta me prozë e poezi, tekste këngësh duke ia shpërndarë nxënësve. Në festa popullore dhe kombëtare Nauni përgatiste programe artistike me pjesëmarrjen e  prindërve ku tematika e festave ishte patriotike.


Veprimtaria patriotike


Nauni ishte mësues kurajoz që bindjet e tij i shfaqte hapur. Bënte përpjekje që mësimi të organizohej me frymë patriotike duke bërë një luftë të papajtueshme kundër rrymave fashiste dhe fetare. Pas mbarimit të Luftës së parë Botërore, ashtu si shumë patriotë të Myzeqesë, edhe Nauni u armatos për kryengritje të armatosur ndaj ushtrive të huaja. Kryengritja dështoi. Ndaj patriotëve filluan ndjekjet, burgimet, internimet dhe dënimet me vdekje. Nauni  u internua, pastaj u burgos dhe u lirua pa të drejtën e ushtrimit të profesionit.


Pas vitit 1930 rritet edhe më shumë ndikimi i fashizmit në shkolla. Duke parë fashistët veprimtarinë patriotike të kësij mësuesi, i bënë ofertë për ta bërë anëtar të partisë fashiste. E kur ai refuzoi i bënë lloj-lloj presionesh, sidomos për pushim nga puna. Por Nauni i mori të gjitha parasysh. E si mund të pranonte një mësues me bindje patriotike siç ishte Nauni? Madje, më 7 prill 1939,  Nauni me patriotë të tjerë mori pjesë në përpjekje me fashistët në Durrës. Gjatë pushtimit Nauni nuk rreshti duke propaganduar urrejtjen për fashizmin sidomos e bërë kjo gjatë demostratave që bënin të rinjtë në rrugët e qytetit. E tillë ishte pjesëmarrja e tij në demostratën e ditës së flamurit. Qëndrimi antifashist i Naunit ra në sy, ndaj u burgos dhe u torturua.


Kënga e alfabetit


E theksova edhe më lart se Nauni ishte një mësues krijues jo vetëm në drejtim të metodave të mësimdhënies, por edhe për të krijuar vjersha, këngë. Me qëllim që nxënësve kënga t’u lërë sa më shumë mbresa dhe të bëhej sa më e lehtë, Nauni krijoi këngën e alfabetit të quajtur “Djalëria e Shqipërisë”.

Atë e nënë kemi Shqipërinë,

Betohemi për lirinë.

Cilido që është shqiptar,

çun e vajzë, apo plakë,

digjet në shpirt e nxjerr flakë

dhe për atdheun derdh gjak. etj etj. (Vazhdon për 36 gërmat e alfabetit).


Përcillet me nderime


Ishte mësues në fshatin Shën Pjetër. Sapo mbaroi pushimi i gjatë, duke qenë në rolin e mësuesit  të dashur, merr zilet dhe fillon të tringëllojë, por së bashku me tingujt e ziles u dëgjua edhe një rënkim i mësuesit që tronditi të gjithë banorët e fshatit dhe të krahinës. Pra, mësuesi  aq i dashur, i thjeshtë, patriot, ndërron jetë duke u përcjellë me nderime të mëdha.

Vlash Pambuku
Qilimi i Penelopës
Janë dy ngjarje, sa të largëta në kohë, aq të afërta në ide. Në të dy rastet zgjatje e qëllimshme e kohës. Penelopa me të drejtë thurte ditën qilimin e pajës dhe e shthurte natën. Princat luftëtarë prisnin të martoheshin me të. Ajo priste kthimin e Odisesë. Ai vonoi, po erdhi.


Ndërsa Odiseu i 3 korrikut, ka bërë haber që do të vijë. Dhe erdhi. Po ç’tha?!...
U shemb kalaja

me komisarë.

Po, humbja lehtë 

Pranohet vallë?

-Si mundet, zemër,

PS-ja ime, 

Të bëhet sot

Çikë e thërrime.

S’besoj, jo kurrë

Lajmin e dhënë

Që Nënia plakë

Arrzën ka zënë.

Si bën vaki

Që “shembullore”,

Të tretet sot

Si akullore.

-Po shkrihet sot

Bora në vapë,

Po mos  harroni

“Ngrica” vjen prapë.

-Mos prisni dimër,

or të uruar,

Por një paszgjedhje

“Pak të vonuar”.

Mblidhuni burra,

Ku jini trima,

Në qiell të kthjellët

s’ka vetëtima.

-S’dorëzohet lehtë

skilja e vjetër,

Që përveç hajnisë

S’ka zanat tjetër.

-O burra djema,

sot kush më parë

Që KQZ-së

T’i dalë me pallë.

Bojkoti shokë,

Është shpëtim

Për humbjen tonë

Është shpagim.

Bojkot, pra, trima

S’e s’u muarr vesh

Se si PS-ja

U bë përshesh.

Bojkot, pra, djema

se s’ka gjë tjetër,

Na u gris guna,

Qe shumë e vjetër.

-Shumë jini lodhur,

 Jini friksuar,

Biçakun e Lalës

Pa e provuar.

Bëni ç’të doni,

Thoni ç’të mundni,

Mos u mërzisni

Ju erdhi fundi

Zgjatja  juaj

Qe turpi i botës,

Qe si qilimi

I Penelopës.

Qerim Hysenbegasi

Rrefenja

Dashuria dhe biografia

Ishte oficer i ushtrisë popullore, por edhe anëtar partie. Studimet i kishte mbaruar në Bashkimin Sovjetik dhe i sapoemëruar komandant i kompanisë autonome xheniere. Ishte specialist shumë i zoti.


Oficeri banonte me qira në një dhomë që ia kishte  lëshuar një plakë e vetme, që të bijën e saj e kishte në burgun politik.


Oficeri kishte rënë në dashuri, jo drejtpërsëdrejti, me vajzën, por me fotografinë e saj, që  e ëma ia kishte varur në mur, në dhomën ku flinte oficeri.


Vajza e plakës që ishte me kulturë, vuante dënimin si pjesëmarrëse  në një kryengritje kundër pushtetit komunist.


 Oficeri, djalë guximtar, që nuk e njihte as frikën, as dënimin, përpara dashurisë së saj, i propozoi që mbas mbarimit të dënimit të martohej me të.


 Vajza kreu dënimin. Por edhe oficeri e mbajti fjalën.


U martuan të dy pa diskutim.


 Biografia e oficerit u prish: oficerin e degraduan, e transferuan për dënim në ishullin e Sazanit dhe më vonë e zhveshën nga ushtria, duke e përjashtuar edhe nga partia dhe e çuan me banim në Pogradec,  ku u bë një marangoz i mirë edhe një familjar i mirë. 


Qeveria dhe Partia bënin luftën e klasave dhe me vendimin që morën  donin t’i vrisnin dashurinë! Por dashuria s’pyeti për biografinë!


“Po bajga ç’do në tra, more baba?!”

I biri kishte shumë vite që kishte shkuar për studime jashtë shtetit. Në përfundim të shkollës kthehet në atdhe, në familje. Çdo gjë përreth shtëpisë i bënte përshtypje: pyeste për bagëtitë, për pulat, për stallën e lopëve, etj, por i vajtën sytë  edhe lart te trarët e stallës, ku atje pa të ngjitura bajgat e lopës dhe për këto pyeti të atin: “Po bajga  ç’do në tra, more baba?”


Dhe i ati, pak i nevrikosur me të birin, iu  përgjigj:


“Jo, bir, këto nuk  i ka bërë lopa lart te trarët, por i ka bërë poshtë në mbërdhe, duart e mia i kanë ngjitur te trarët për t’u tharë që të përdoren për dimër për të ndezur zjarrin! Edhe këto ke dashur që t’i mësonte shkolla?!”


Gjenerali dhe kapteri

Një gjeneral, i shoqëruar edhe nga adjutantët e tij, shkoi për inspektim në një nga magazinat kryesore të ushtrisë. Përgjegjës i magazinës ishte një nënoficer me gradën kapter.


Kapteri, kur pa që hyri gjenerali në magazi, bashkë me shoqëruesit e tij oficerë madhorë, sipas rregullores së ushtrisë, bëri paraqitjen: “Magazia, gatitu! Shkëlqesi! Magazina që drejtoj shkëlqen si pasqyrë. Është e gatshme që ta kontrolloni! Raporton kapter Noksani!”


Gjenralit nuk i pëlqeu ky prezantim dhe iu drejtua kapterit:


“Kush ka qenë ai qen bir qeni që të ka caktuar ty në këtë detyrë?”


Dhe kapteri ia ktheu përgjigjen duke i thënë:


“Zotrote, shkëlqesi, më keni caktuar!”


Gjenerali dhe shoqëruesit qeshën se kapteri ia hodhi gjeneralit.


Një zakon i vjetër labërie

Në fshatrat e Labërisë, kur djalit i arrinte mosha për martesë, bëhej ky dialog:


-Burrë, djali është bërë për martesë, duhet t’i gjejmë një nuse të mirë.


-Po grua,- ia kthente i shoqi,- por para se të martohet duhet të kalojë në provë, të sjellë një dem apo një ka të vjedhur në shtëpi.


Ia thanë djalit këtë kusht.


Djali u mundua. Më në fund e realizoi qëllimin: natën në katoin e shtëpisë u duk në mëngjes kau i vjedhur, i lidhur në një grozhdore.


-T’u bëftë nëna, ty, o bir, tani e meriton të martohesh, se je bërë burrë!


Kështu që kau hyri në katua!


Dhe nusja e djalit u sigurua!


Moj e zeza Hanko Qore!...”

Hankoja ishte një grua që një sy e kishte shpuar me shtizë dhe kështu i kishte mbetur emri Hanko Qorre. Jo vetëm ishte e vëngërt nga syri, por edhe e mangët nga mendja. Me gjithë që kishte shenjat e gruas, me flokë të gjatë, me fytyrë pa qime e me gjoks të fryrë, ajo nga natyra ishte capo-dhi dhe e pamartuar.


Ishte hamëse e madhe dhe për këtë shkak edhe barkun  e saj e kishte gjithmonë të fryrë. Nuk linte dasmë pa vajtur, qoftë edhe e paftuar. Një ditë, në një dasmë që bëhej në fshat, hëngri aq shumë, sa mezi e çuan në shtëpi. Nuk merrte dot frymë.


Mjek nuk kishte, por të zotët e shtëpisë thirrën veterinerin e kafshëve, mbase i bënte derman.


Ai refuzoi ta vizitonte, duke thënë se unë jam vetëm për kafshët, por njerëzit e shtëpisë këmbëngulën dhe iu lutën t’i bënte derman Hanko Qorres.


Deshi s’deshi veterineri mori gjilpërën dhe ia shpoi barkun. Ajo menjëherë u shfry, sikur të shpohej një top llastiku. Shpëtoi nga vdekja dhe prej barkut  të saj doli një erë e qelbur gazi. Të gjithë të pranishmit që u ndodhën aty qeshën me të madhe dhe ia morën këngës:


“Moj e zeza Hanko Qorre!


“Të mos kishje pjerdhur, ngordhe!...”


Përkëdhelja


Ishte dimër. Për ngrohje përdorej soba me dru. Oxhaku kishte rënë nga fuqia.


Babai plak e porositi të birin: “Dëgjo, djalë, i thuaj atij shitësit të druve të na japë dru të mira.  Bëj edhe pak muhabet me të, jepi edhe ndonjë kafe dhe përkëdhele në emër, në qoftë se e quajnë Hysen i thuaj Cene, në qoftë se e quajnë Dervish, Visho”.


Dhe i biri ia ktheu të atit:


“Baba, ai ka një emër që nuk përkëdhelet: e quajnë Mahmut dhe unë  nuk mund t’i them Mute!”


Djali i krushkës...

Nipi sapo ishte kthyer nga shkolla e mesme bujqësore.


Kishte marrë diplomën e pjekurisë për veteriner i mesëm.


Gjyshi, një tip shakaxhiu, e pyeti nëse nipi ishte në gjendje të zgjidhte një kriptogram me këto thënie:


“Djali i krushkës, si babai i mushkës!”


Nipi po vriste mendjen, se ç’kuptim kishin këto fjalë.


Nuk po e gjente dot. Hapi fjalorin e gjuhës shqipe. Shkoi te gërma “B”. E gjeti fjalën “baba”, kishte disa shpjegime, por nuk gjeti dot fjalën “babai i mushkës”. “Nuk e ka  fjalori, gjysh!”


“Dëgjo, nipçe: as shkolla dhe as fjalori nuk i zgjidhnin të gjitha fjalët”, i tha gjyshi dhe vazhdoi: “Është një kafshë shumë e durueshme, që konsumon pak dhe ngre pesha të rënda, i gëzohet shumë muajit të majit! Fëmijët e tij nuk i ngjajnë të atit, janë më të zotë e më të shkathët se ai!”


“Po cila kafshë është kjo, o gjysh?”


“Nuk ta them dot, se ofendohesh, -ia ktheu gjyshi, -gjeje vetë!”

Fiqiri Tartari

Familja sportive Nushi

Familja beratase Nushi është me tradita të hershme sportive. Para çlirimit familja ka jetuar në lagjen Kala, ndërsa më vonë në lagjet Mangalem dhe Vakëf. Fakti që disa pjesëtarë të kësaj familjeje janë  aktivizuar me ekipe sportive “Tomori” dhe të tjerë në forma dhe në rrugë të ndryshme kanë kontribuar për ecurinë e sporteve në Berat, përbëjnë një familje të nderuar në Berat.

Ja shkurtimisht disa nga pjesëtarët e kësaj familjeje sportive:
Milto, sekretari i shoqërisë “Bamirësia” të lagjes Kala. I ngarkuar për organizimin  e veprimtarive kulturore-artistike.


Në vitin 1935 është anëtar i kryesisë të shoqërisë sportive “Puna”.

Taqi: është vëllai i Miltos. Aktivizuar në sportin  e tenisit. Ka kontribuar nëpërmjet gjykimeve. Në vitet 1937-1940 ka gjykuar në  kupa “Devolli” takimet “Tomori”- “Aipa”, shoqëri italiane në Kuçovë.

Viktori : Pjesëtar i ekipit “Tomori” në atletikë. Dalluar në veprimtaritë kombëtare për rezultate të larta në vrapimet 200m, 400m. Disa vite është aktivizuar edhe me ekipet “Dinamo”, “Tirana” e “Studenti”.

Elioni:Futbollist i aktivizuar me ekipet “Tomori” dhe më vonë tek “Erzeni”. Ka qenë kandidat i ekipit përfaqësues të Shqipërisë për të rinj. Është aktivizuar në rolin e sulmuesit të krahut të djathtë.

Vangjeli: Tifozi më në zë i “Tomorit”, i njohur një nga katër çunat tifozë të Mangalemit.

Bilardistët e “Tomorit”

Në veprimtarinë kombëtare “Steka e Artë” 2005

Javën e kaluar në Durrës  u zhvillua veprimtaria kombëtare e bilardos “Steka e Artë” 2005”. Morën pjesë 14 ekipe me bilardistët më të mirë të vendit. Ekipi ynë me trajner Engjëll Turku (Lukja) u paraqit me bilardistët Armando Sehitaj, Florian Dule, Elmaz Arapi dhe më i vogli i aktivitetit Olsi Tahiraj. Rezultatin  më të mirë e dha Armando Sehitaj duke u renditur në vendin e 5-të.

